
ᐊᒡᒍᐊ 1 - ᐱᔾᔪᑎ 

1.01 ᐅᑯᐊ ᐊᑐᐊᒐᑦ ᑐᕌᒐᖏᑦ 

ᐅᑯᐊ ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᑦ ᒪᓕᒐᓪᓗ ᓇᓗᓇᐃᔭᐃᓯᒪᕗᑦ ᖃᓄᐃᑦᑐᓂᒃ ᑮᓇᐅᔭᑦ ᑐᓐᖓᕕᖃᕐᒪᖔᖏᑦ 

ᐴᖅᑕᐅᓯᒪᔪᑦ ᑲᑎᓐᖓᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᑮᓇᐅᔭᒃᑯᕕᖏᓐᓂ, ᐊᒻᒪ ᑖᒃᑯᐊ ᑕᕝᕗᖓ ᐴᖅᑕᐅᓯᒪᓪᓗᑎᒃ 

ᓄᖅᑲᕈᒻᒪᓯᐊᓄᑦ ᐊᑭᓕᐅᑕᐅᖃᑦᑕᕈᓐᓇᕐᓂᐊᕐᒪᑕ ᐊᑐᖅᖢᒍ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᐱᖁᔭᕐᔪᐊᖓᑦ:  ᐅᑯᐊ 

ᐊᑐᐊᒐᑦ ᐃᒪᐃᑦᑐᓂᒃ ᑐᕌᒐᖃᖅᑐᑦ: 

(a) ᑕᒪᒃᑯᓄᖓ ᑐᕌᖅᑐᓕᒫᑦ ᐃᓚᒋᔭᐅᖃᑕᐅᓂᐊᕐᓗᑎᒃ ᑖᒃᑯᐊ ᑮᓇᐅᔭᑦ ᕿᑐᕐᖏᐅᖅᑎᑕᐅᓂᐊᕐᓂᖏᑦᑕ 

ᑐᑭᒧᐊᕈᑎᖏᓐᓄᑦ. 

(b) ᑖᒃᑯᓄᖓ ᑮᓇᐅᔭᑦ ᕿᑐᕐᖏᐅᖅᑎᑕᐅᓂᐊᕐᓂᖏᓐᓄᑦ ᒪᓕᒐᐃᑦ ᓇᓗᓇᐃᖅᑕᐅᓗᑎᒃ. 

(c) ᕿᑐᕐᖏᐅᖅᑎᑦᑎᓂᕐᒧᑦ ᑐᕌᒐᑦ ᒪᓕᒐᓪᓗ ᑐᑭᖏᑦ ᓇᓗᓇᐃᖅᑕᐅᓗᑎᒃ, ᐊᑐᖅᑕᐅᖃᑦᑕᕐᓂᐊᕐᒪᑕ 

ᕿᑐᕐᖏᐅᖅᑎᑦᑎᓂᕐᒥᒃ ᐊᐅᓚᑦᓯᔨᐅᑉ ᐱᕙᓪᓕᐊᑎᑦᑎᓂᖓᓂᒃ. 

1.02 ᑖᒃᑯᓄᖓ ᐃᓚᒋᔭᐅᖃᑕᐅᔪᑦ 

ᐅᑯᐊᖑᕗᑦ ᐊᒃᑐᖅᑕᐅᓂᖃᕐᓂᐊᖅᑐᑦ ᑮᓇᐅᔭᑦ ᕿᑐᕐᖏᐅᖅᑎᑕᖏᑦᑕ ᐊᐅᓚᑕᐅᓂᖏᓐᓄᑦ: 

(a) ᒪᓕᒐᓕᐅᖅᑏᑦ, ᐃᓚᓕᐅᖢᒋᑦ ᐊᐃᑉᐸᖏᑦ ᐊᒻᒪ ᑕᐃᓯᒪᔭᖏᑦ ᑎᒍᓯᖃᑕᐅᔪᓐᓇᖅᑐᑦ. 

(b) ᒪᓕᒐᓕᐅᕐᕕᒃ 

(c) ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

(d) ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ 

(e) ᕿᑐᕐᖏᐅᖅᑎᑦᑎᓂᕐᒧᑦ ᖃᐅᔨᒪᔨᑕᖅ. 

(f) ᐸᐸᑦᑎᔨ 

(g) ᓇᓪᓕᐅᒃᑯᒫᓕᕆᔨ 

1.03 ᐱᔭᒃᓴᖅᑖᕆᔭᐅᓯᒪᔪᓂᒃ ᑐᓂᐅᖅᑲᐃᓂᖅ 

ᓄᓇᕗᑦ ᒪᓕᒐᓕᐅᕐᕕᐊᑕ ᓄᖅᑲᕈᒻᒪᓯᐊᓄᑦ ᐱᖁᔭᕐᔪᐊᖓᓃᑦᑐᖅ ᓈᓴᐅᑎᓕᒃ 4(4), ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᑎᒍᒥᐊᖅᑎᐅᕗᑦ 

ᐊᐅᓚᑦᓯᔨᐅᓪᓗᑎᒡᓗ ᑮᓇᐅᔭᓂᒃ (ᐊᓪᓚᕕᓕᕆᔨ) ᐊᒻᒪ ᑕᐃᒪᐃᓐᓂᖓᓄᑦ ᑕᒪᒃᑯᐊᓕᒫᑦ ᑮᓇᐅᔭᑦ ᐊᐅᓚᑕᐅᓂᖏᑦ, ᑐᑭᖏᑦ ᐊᒻᒪ 

ᐊᑐᓕᖅᑎᑕᐅᓂᖏᑦ, ᐃᓚᓕᐅᓪᓗᒍ ᐋᖅᑭᒃᓱᐃᓂᖅ, ᓇᐅᑦᑎᖅᓱᐃᓂᖅ ᐊᒻᒪ ᐅᑯᓂᐊ ᐊᑐᐊᒐᕐᓂᒃ ᐋᖅᑭᒋᐊᖅᓯᓂᖅ. 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐅᑯᓂᖓ ᐊᑐᐊᒐᕐᓂᒃ ᐊᕐᕌᒍ ᐊᑕᐅᓯᐊᖅᖢᒍ ᕿᒥᕐᕈᓇᖃᑦᑕᖅᑐᑦ, ᐊᒻᒪ 

ᐋᖅᑭᒋᐊᖅᑕᐅᔭᕆᐊᖃᕌᖓᑦ ᐋᖅᑭᒋᐊᖅᑕᐅᕙᒃᖢᓂ, ᐅᕝᕙᓗᓐᓃᑦ ᓇᓗᓇᐃᖅᓯᖃᑦᑕᖅᖢᑎᒃ ᑕᒪᑐᒪ ᓱᕐᕋᔾᔮᓐᖏᓐᓂᖓᓂ 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᐊᕐᕌᒍᒥ ᐊᒡᒋᖅᑐᒥ.  ᑕᐃᒪᐃᓕᐅᖅᑎᓪᓗᒋᑦ ᐊᒻᒪ ᐃᑲᔪᖅᑕᐅᓪᓗᑎᒃ ᓇᓪᓕᐅᒃᑯᒫᓕᕆᔨᒧᑦ ᐊᒻᒪ ᕿᑐᕐᖏᐅᖅᑎᑦᑎᓂᕐᒧᑦ 

ᖃᐅᔨᒪᔨᑕᕆᔭᐅᔪᒥᒃ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐅᑯᓂᖓ ᐱᓕᕆᐊᖃᖃᑦᑕᕐᓂᐊᖅᐳᑦ: 

 

a) ᕿᒥᕐᕈᓇᒡᓗᒋᑦ ᑮᓇᐅᔭᑦ ᐸᐸᑕᐅᔪᑦ ᐊᒻᒪ ᐊᐅᓚᓂᕕᓂᖏᑦ, ᖃᐅᔨᓴᕐᓗᑎᒡᓗ ᐅᑯᐊ ᐊᑐᐊᒐᑦ 

ᒪᓕᒃᑕᐅᓚᐅᕋᓗᐊᕐᒪᖔᖏᓐᓂᒃ, ᐱᔭᒃᓴᖅᑖᑦ ᐊᑐᖅᑕᐅᓚᐅᕋᓗᐊᕐᒪᖔᖏᑦ ᐊᒻᒪ ᐱᖁᔭᕐᔪᐊᑦ ᑖᒃᑯᓄᖓ ᐊᑐᖅᑐᑦ 

ᒪᓕᒃᑕᐅᓚᐅᕐᒪᖔᖏᑦ; 

 

b) ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᐸᐸᑕᖏᑦᑕ ᖃᓄᐃᑉᐸᓪᓕᐊᓂᖏᑦ ᖃᐅᔨᓴᕐᓗᒋᑦ; 

 

c) ᕿᒥᕐᕈᓇᒡᓗᒋᑦ ᐅᓪᓗᒥ ᑮᓇᐅᔭᓕᐅᕋᓱᐊᕐᓂᖅ ᖃᓄᐃᑉᐸᓪᓕᐊᖕᒪᖔᖓ ᐊᒻᒪ ᕿᑐᕐᖏᐅᖅᑎᑦᑎᓂᕐᒧᑦ 

ᑐᑭᒧᐊᒃᑖᕆᔭᐅᓯᒪᔪᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᔫᑉ; 

 

d) ᕿᒥᕐᕈᓗᒋᑦ ᒫᓐᓇ ᑮᓇᐅᔭᑦ ᕿᑐᕐᖏᐅᖅᑎᑕᑦ ᖃᓄᐃᓕᕐᒪᖔᖏᑦ ᐊᒻᒪ ᐊᐅᓚᔾᔭᐃᔭᕆᐊᖃᖅᐸᑕ ᐊᐅᓚᔾᔭᐃᓗᑎᒃ 

ᐅᑯᓂᖓ ᐊᑐᐊᒐᕐᓂᒃ ᒪᓕᖕᓂᐊᕐᒪᑕ, ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ ᐊᐅᓚᔾᔭᐃᓗᑎᒃ ᑕᖅᑳᓂ ᓄᓇᕐᔪᐊᕐᒥ 

ᑮᓇᐅᔭᑦ ᖃᓄᐃᓕᖓᓕᕐᓂᖏᓐᓄᑦ ᐃᓕᖅᑭᒃᑲᓐᓂᕐᓂᐊᕐᒪᑕ. 

 

e) ᕿᒥᕐᕈᓇᒡᓗᑎᒃ ᑮᓇᐅᔭᑦ ᓂᐅᕐᕈᑕᐅᓐᓂᖅᐸᑕ ᖃᓄᐃᓐᓇᔭᕐᒪᖔᖏᑦ ᑖᒃᑯᐊ ᑮᓇᐅᔭᑦ 

ᕿᑐᕐᖏᐅᖅᑎᑕᐅᕙᓪᓕᐊᓇᓱᒃᑐᑦ; 

 

f) ᑲᑎᒪᔾᔪᑕᐅᓗᑎᒃ ᑭᓱᑐᐃᓐᓇᐃᑦ ᐊᖅᑯᑎᒋᔭᐅᒃᑲᓐᓂᕈᓐᓇᖅᑐᑦ ᑮᓇᐅᔭᑦ ᐱᔾᔪᑎᒋᓗᒋᑦ ᐊᒻᒪ ᕿᑐᕐᖏᐅᖅᑎᑦᑎᓂᕐᒧᑦ 

ᐊᐅᓚᑦᓯᔨᐅᔪᖅ ᐃᓚᐅᓗᓂ, ᑲᑎᒪᔾᔪᑎᖃᕐᓗᑎᒃ ᑮᓇᐅᔭᑦ ᐊᐅᓚᑕᐅᓂᖏᓐᓂᒃ, ᖃᓄᐃᑦᑐᑐᐃᓐᓇᐃᑦ ᐊᓯᔾᔨᕐᓂᖏᑦ 

ᐊᒻᒪ ᖃᓄᐃᓕᐅᕆᐊᖃᕐᓂᕐᒥᒃ ᐃᓱᒪᓕᐅᕐᓗᑎᒃ ᑕᐃᒪᐃᑦᑕᕆᐊᖃᕐᓂᕈᑎᒃ; 

  

g) ᑮᓇᐅᔭᑦ ᖃᓄᐃᑉᐸᓪᓕᐊᓂᖏᑦ ᓇᒧᓪᓗ ᐃᓕᓯᒪᕝᕕᖏᑦ ᓇᐅᑦᑎᖅᓱᖅᑕᐅᓗᑎᒃ, ᐃᓚᓕᐅᓪᓗᒍ, ᐊᓯᖏᑦ 

ᑕᒪᔾᔭᐅᒐᓗᐊᕐᒥᑎᓪᓗᒋᑦ, ᐳᓴᓐᑎᑎᒍᑦ ᖃᔅᓯᑦ ᐃᓕᔭᐅᓯᒪᖕᒪᖔᖏᑦ, ᐅᑎᖅᑎᑕᐅᕙᓪᓕᐊᔪᑦ ᐊᒻᒪ ᑮᓇᐅᔭᑦ ᑖᒃᑯᓄᖓ 

ᐃᓕᔭᐅᖃᑦᑕᖅᑐᑦ, ᐱᔨᑦᑎᕐᓂᕐᒧᑦ ᐊᑭᓕᐅᑏᑦ ᐊᒻᒪ ᑮᓇᐅᔭᖅᑐᕈᑏᑦ ᑖᒃᑯᓇᓐᖓᑦ ᑮᓇᐅᔭᓂᑦ 

ᐃᓚᓐᖓᖅᑕᐅᖃᑦᑕᖅᑐᑦ; 

 

h) ᐊᕐᕌᒍ ᐊᑕᐅᓯᐊᕐᓗᒍ ᑲᑎᖃᑎᒋᔭᐅᖃᑦᑕᕐᓗᓂ ᑮᓇᐅᔭᓂᒃ ᓇᓪᓕᐅᒃᑯᒫᖃᖅᑎᑦᑎᔨ, ᕿᑐᕐᖏᐅᖅᑎᑦᑎᓂᕐᒧᑦ 

ᖃᐅᔨᓴᔨᑕᖅ ᐊᒻᒪ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᔪᑦ ᐃᒪᐃᑦᑐᓂᒃ ᐅᖃᐅᓯᖃᕐᓗᑎᒃ: 

 

(i) ᐅᖃᐅᓯᖃᕐᓗᑎᒃ ᕿᑐᕐᖏᐅᖅᑎᑕᑦ ᖃᓄᐃᑉᐸᓪᓕᐊᓂᖏᓐᓂᒃ, ᕿᑐᕐᖏᐅᖅᑎᑕᑦ ᑐᑭᒧᐊᕈᑎᖏᓐᓂᒃ ᐊᒻᒪ 

ᓯᕗᓂᒃᓴᒥ ᖃᓄᐃᑉᐸᓪᓕᐊᓂᐊᕋᓱᒋᔭᐅᓂᖏᑦ; 

 

(ii) ᕿᒥᕐᕈᓇᒡᓗᒋᑦ ᕿᑐᕐᖏᐅᖅᑎᑕᑦ ᖃᔅᓯᐅᖕᒪᖔᖏᑦ ᐊᒻᒪ ᑐᕌᒐᑦ ᐅᑯᓄᖓ ᐊᑐᐊᒐᕐᓄᑦ ᑐᕌᖓᔪᑦ; 

 

(iii) ᑮᓇᐅᔭᑦ ᐸᐸᑕᐅᔪᑦ ᐊᒻᒪ ᐊᔾᔨᒌᓐᖏᑦᑐᓄᑦ ᐃᓕᐅᖅᑲᖅᑕᐅᓯᒪᔪᑦ ᖃᓄᑎᒋ ᐅᓗᕆᐊᓇᖅᑐᒦᒻᒪᖔᖏᓐᓂᒃ 

ᖃᐅᔨᓴᐃᓗᑎᒃ ᐅᑯᓄᖓ ᐊᑐᐊᒐᕐᓄᑦ ᐱᔾᔪᑎᖃᖅᑎᓪᓗᒋᑦ; 

 

(iv) ᑮᓇᐅᔭᓕᐊᖑᓂᕆᔭᐅᔪᒪᔪᑦ ᒪᐅᖓᑦᑎᐊᓗᐊᖅ ᐋᖅᑭᒃᑕᐅᓯᒪᓐᖏᓪᓗᑎᒃ, ᑐᓐᖓᕕᖃᖔᕐᓗᑎᒃ ᑕᒪᒃᑯᓄᖓ 

ᐃᓱᒫᓘᑎᒋᔭᐅᖏᓐᓇᖅᑐᓂᒃ ᐊᒻᒪ ᐊᕗᖓᐅᔨᓯᒪᔪᓂᒃ ᑐᑭᒧᐊᕈᑎᓂᒃ ᐊᑐᖔᕐᓗᑎᒃ; 

 

(v) ᕿᒥᕐᕈᓇᒡᓗᑎᒃ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᐅᖃᐅᓯᖅᑕᖏᓐᓂᒃ ᐊᖏᖅᓯᑎᓪᓗᒍ ᕿᑐᕐᖏᐅᖅᑎᑕᑦ 

ᖃᓄᐃᑦᑑᓂᖏᓐᓂᒃ, ᐊᒻᒪ ᐱᔾᔪᑕᐅᓗᐊᓐᖑᐊᖅᑐᓂᒃ ᐃᓱᒫᓘᑕᐅᔪᓂᒡᓗ ᓯᕗᓂᒃᓴᒥ ᕿᑐᕐᖏᐅᕐᓂᕆᓂᐊᖅᑕᖏᑦ 

ᐱᔾᔪᑎᒋᓪᓗᒋᑦ; 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

(vi) ᕿᒥᕐᕈᓇᒡᓗᒋᑦ ᐱᔨᑦᑎᕐᓂᕐᒧᑦ ᐊᑭᓕᐅᑏᑦ ᐊᒻᒪ ᑮᓇᐅᔭᖅᑐᕈᑏᑦ; ᐊᒻᒪ 

 

(vii) ᐅᖃᐅᓯᕆᓗᒋᑦ ᑭᓱᑦ ᐊᓯᔾᔨᖅᑕᐅᔭᕆᐊᖃᕐᓂᖏᑦ ᐊᑐᓕᖁᔭᖅᑎᒍᑦ. 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᐊᒡᒍᐊ 2 – ᐱᒋᐊᕐᓂᕕᓂᐊ 

ᐅᑯᐊ ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓᑦ ᐊᑎᓕᐅᖅᑕᐅᓯᒪᓪᓗᑎᒃ ᓄᖅᑲᕈᒻᒪᓯᐊᒃᓴᓐᖑᖅᑎᑕᐅᓯᒪᕗᑦ ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅ 

ᐱᔾᔪᑎᒋᓪᓗᒍ, ᓄᖅᑲᕈᒻᒪᓯᐊᖅᑖᕆᔭᐅᖃᑦᑕᖅᖢᑎᒡᓗ ᐃᓚᖏᓐᓄᑦ ᓄᓇᕗᒻᒥ ᒪᓕᒐᓕᐅᖅᑎᓄᑦ ᐊᒻᒪ ᒪᓕᒐᓕᐅᖅᑎᕕᓂᕐᓄᑦ. 

ᓄᖅᑲᕈᒻᒪᓯᐊᑦ ᐃᑲᔫᓯᐊᒃᓴᐅᕗᑦ.  ᐃᑲᔫᑏᑦ ᒪᓕᒃᓯᒪᑐᐃᓐᓇᖅᑐᑦ ᒪᓕᒐᓕᐅᖅᑎᐅᑉ ᑭᖑᓪᓕᖅᐹᒥᒃ ᑮᓇᐅᔾᔭᒃᓵᕆᓚᐅᖅᑕᖏᓐᓂᒃ 

ᐊᒻᒪ ᖃᔅᓯᓂᒃ ᐊᕐᕌᒍᓂ ᐃᓕᓯᒪᓚᐅᕐᓂᖓᓄᑦ ᒪᓕᒃᓯᒪᓪᓗᑎᒃ. 

ᓄᖅᑲᕈᒻᒪᓯᐊᖅᑎᒍᑦ ᐃᑲᔫᑏᑦ ᓇᓗᓇᐃᖅᑕᐅᕙᒃᐳᑦ ᑖᒃᑯᓇᓂ ᑮᓇᐅᔭᒃᑯᕕᖕᒥ ᖃᔅᓯᓂᒃ ᐃᓗᓕᖃᕐᒪᖔᖓ ᐃᒃᐱᒋᔭᐅᓐᖏᖢᓂ.  

ᐅᑯᐊ ᑮᓇᐅᔭᑦ ᐋᖅᑭᒃᑕᐅᓯᒪᕗᑦ ᓈᒻᒪᒃᓯᓕᖅᑕᐅᓯᒪᓪᓗᑎᒃ ᐃᑲᔫᑎᒃᓴᑦ ᒪᓕᒐᓕᐅᖅᑎᓄᑦ ᐊᑭᓕᐅᑕᐅᖃᑦᑕᕈᓐᓇᖅᑐᑦ.  

ᕿᑐᕐᖏᐅᕐᓂᖏᑦᑕ ᐅᓄᕐᓂᖏᑦ ᐊᔾᔨᒌᓐᖏᓐᓂᖏᓪᓗ ᐊᒃᑐᐃᓂᖃᖅᑐᖅ ᒪᓕᒃᓯᒪᓪᓗᑎᒡᓗ ᑮᓇᐅᔭᓕᖅᑕᐅᖃᑦᑕᕐᓂᖓᓂᒃ. 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᐊᒡᒍᐊ 3 – ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᑐᐊᒐᓕᕆᔪᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ 

3.01 ᐊᑭᓕᒃᓴᓐᖑᑐᐃᓐᓇᕆᐊᖃᕐᓂᖏᑦᑕ ᐋᖅᑭᒃᓱᖅᑕᐅᓯᒪᓂᖏᑦ 

ᓄᖅᑲᕈᒻᒪᓯᐊᑦ ᐃᓂᖅᑎᓪᓗᒋᑦ 

(a) ᓄᖅᑲᕈᒻᒪᓯᐊᑦ ᓴᖅᑭᑕᐅᕐᖓᓚᐅᖅᓯᒪᓪᓗᑎᒃ ᐊᐃᕐᕆᓕ 1, 1999−ᒥ, ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖏᑦ 

ᓄᑕᐅᐸᓗᒃᑐᑦ 21−ᓂᒃ ᒪᓕᒐᓕᐅᖅᑎᓄᑦ ᐃᓕᕕᐅᖃᑦᑕᖅᖢᑎᒃ, ᒪᕐᕉᒃ ᓴᓂᕐᕙᐃᓯᒪᔫᒃ ᐊᒻᒪ 18ᔾᓂᒃ 

ᓄᖅᑲᕈᒻᒪᓯᐊᖅᑖᖅᑐᖃᖃᑦᑕᓚᐅᖅᖢᓂ 2014−ᒥ. 

(b) ᑕᐃᒃᑯᐊ ᐃᓚᒋᔭᐅᖃᑕᐅᔪᑦ ᖃᐅᔨᒪᓂᐊᖅᐳᑦ ᑕᒪᒃᑯᐊ ᑮᓇᐅᔭᑦ ᐅᓄᕐᓂᖏᑦ ᐊᔾᔨᒌᓐᖏᑦᑑᖃᑦᑕᕐᒪᑕ 

ᓂᕈᐊᕐᓂᑕᒫᖅ ᐊᒻᒪ ᓱᕐᕋᓗᐊᔾᔭᐃᖅᓯᒪᓕᖅᐸᒃᖢᑎᒃ ᑕᒪᓐᓇ ᐊᑯᓐᓂᖅᓱᕐᓂᖅ ᐊᑐᓕᕌᖓᑦ.  

ᓂᕈᐊᕐᓂᖅᑕᖃᖅᑎᓪᓗᒍ, ᒪᓕᒐᓕᐅᖅᑏᑦ ᓂᕈᐊᖅᑕᐅᒃᑲᓐᓂᓐᖏᑦᑐᑦ ᐊᒻᒪ ᐃᓱᓕᕝᕕᒃᓴᒥᓄᑦ ᑎᑭᖢᑎᒃ 

ᐃᓕᓯᒪᓚᐅᖅᑐᑦ ᐃᕐᖐᓐᓇᖅ ᐅᕝᕙᓘᓐᓃᑦ ᑭᖑᕙᕆᐊᖅᓯᒪᔪᓂᒃ ᐃᓅᓯᓕᒫᖅ ᓄᖅᑲᕈᒻᒪᓯᐊᖅᑖᖃᑦᑕᖅᑐᑦ 

ᐅᕝᕙᓘᓐᓃᑦ ᑕᖅᑭᑕᒫᖅ ᐊᑭᓕᖅᓱᖅᑕᐅᓪᓗᑎᒃ ᑕᓪᓕᒪᓄᑦ, ᖁᓕᓄᑦ ᐅᕝᕙᓘᓐᓃᑦ ᖁᓕᓪᓗ ᑕᓪᓕᒪᓪᓗ 

ᐊᕐᕌᒍᓄᑦ.  ᒪᓕᒐᓕᐅᖅᑎᑖᓵᑦ ᓂᕈᐊᖅᑕᐅᓵᖅᑐᑦ ᐃᓇᖏᖅᓯᔪᓪᓗ ᒪᓕᒐᓕᐅᖅᑎᕕᓂᕐᓂᒃ 

ᓄᖅᑲᕈᒻᒪᓯᐊᒃᓴᖏᓐᓂᒃ ᓄᐊᑦᑎᕕᐅᓕᓲᑦ.  ᐊᑭᓕᒃᓴᓐᖑᑐᐃᓐᓇᕆᐊᓖᑦ ᑕᐃᒪᓐᖓᑦ ᐅᓄᖅᓯᒃᑲᓐᓂᓲᖑᕗᑦ 

ᓂᕈᐊᕐᓇᐅᑉ ᐊᑯᓐᓂᖓᓂ, ᐊᒻᒪ ᒥᒃᖠᕚᓪᓕᖃᑦᑕᖅᖢᑎᒃ ᓂᕈᐊᕐᓂᖅ ᐊᓂᒍᖅᓯᒪᓕᖅᑎᓪᓗᒍ ᒪᓕᒐᓕᐅᖅᑏᑦ 

ᓄᖅᑲᕕᒃᓯᒪᓕᖅᑎᓪᓗᒋᑦ. 

(c) ᒪᓕᒐᓕᐅᖅᑏᑦ ᐊᕐᕌᒍᖃᒡᒍᔪᑦ 53.8−ᓂᒃ ᐊᐃᕐᕆᓕ 1, 2014−ᒧᑦ ᑎᑭᓪᓗᒍ. 

ᐊᑭᓕᒃᓴᓐᖑᑐᐃᓐᓇᕆᐊᓖᑦ ᖃᓄᐃᑦᑑᓂᖏᑦ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓᒍᑦ ᐃᑲᔫᓯᐊᖃᑦᑕᖅᑐᖅ ᐃᓅᓯᓕᒫᖅ ᐊᑭᓕᖅᓱᖅᑕᐅᖃᑦᑕᖅᐳᑦ ᐅᕝᕙᓘᓐᓃᑦ ᐃᓗᐃᒃᑲᓂᒃ 

ᐊᑭᓕᖅᑕᐅᖃᑦᑕᖅᖢᑎᒃ ᐃᓅᓯᓕᒫᓐᖏᖔᕐᓗᑎᒃ, ᒪᓕᒐᓕᐅᖅᑎᐅᓂᕐᒥᓂᒃ ᓄᖅᑲᖅᑎᓪᓗᒋᑦ. 

ᐃᑲᔫᑏᑦ ᐋᖅᑭᒋᐊᖅᑕᐅᓂᖏᑦ 

ᓄᖅᑲᕈᒻᒪᓯᐊᑦ ᐃᑲᔫᑏᑦ ᐊᕐᕌᒍᑕᒫᖅ ᐋᖅᑭᒋᐊᖅᑕᐅᖃᑦᑕᖅᑐᑦ ᐅᓄᖅᓯᒋᐊᖅᑕᐅᖃᑦᑕᖅᖢᑎᒡᓗ ᐊᖑᒻᒪᑎᓂᐊᕐᒪᑕ 

ᓂᐅᕕᖅᐸᒃᑐᑦ ᓂᐅᕕᐅᑎᖏᑦᑕ ᐊᑭᓪᓗᐊᖏᓐᓄᑦ. 

3.02 ᑮᓇᐅᔭᓕᕆᓂᕐᒧᑦ ᑐᕌᖓᔪᑦ 

ᑮᓇᐅᔭᑦ ᓇᑭᓐᖔᖃᑦᑕᕐᓂᖏᑦ 

ᓄᖅᑲᕈᒻᒪᓯᐊᑦ ᑮᓇᐅᔭᖃᖅᑎᑕᐅᕗᑦ ᒪᓕᒐᓕᐅᕐᕕᖕᒧᑦ ᑮᓇᐅᔭᑦ ᑐᓂᖅᑯᑕᐅᖃᑦᑕᕐᓂᖏᓐᓄᑦ.  ᒪᓕᒐᓕᐅᖅᑏᑦ 

ᑮᓇᐅᔭᓂᒃ ᑐᓂᓯᓚᐅᖅᑐᑦ 6.5 ᐳᓴᓐᑎᖏᓐᓃᑦᑐᓂᒃ ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᒃᓴᖏᓐᓂᓐᖔᖅᑐᑦ.  ᒪᓕᒐᓕᐅᖅᑏᑦ 

ᐃᓕᓯᖃᑦᑕᖅᑐᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓄᑦ ᖄᒃᑲᓐᓂᐊᒍᑦ 2.5 ᐳᓴᓐᑎᓂᒃ ᓄᖅᑲᕈᒻᒪᓯᐊᒃᓴᓄᑦ ᑖᒃᑯᓄᖓ 

ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓄᑦ.  ᐊᓯᓕᒫᖏᑦ ᑮᓇᐅᔭᖃᖅᑎᑲᐅᔭᕆᐊᓖᑦ ᑮᓇᐅᔭᓕᖅᑕᐅᖃᑦᑕᖅᑐᑦ ᒪᓕᒐᓕᕐᕕᖕᒧᑦ.  

ᐊᐃᕐᕆᓕ 1, 2014−ᒥ, ᒪᓕᒐᓕᐅᕐᕕᒃ 29.2 ᐳᓴᓐᑎᓂᒃ ᐃᓕᓯᓚᐅᖅᑐᑦ ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᒃᓴᖏᓐᓄᑦ. 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᑮᓇᐅᔭᖃᖅᑎᑕᐅᔪᑦ ᖃᓄᐃᓕᖓᓕᕐᓂᖏᑦ 

ᑭᖑᓪᓕᕐᒥᒃ ᓄᖅᑲᕈᒻᒪᓯᐊᑦ ᖃᐅᔨᓴᖅᑕᐅᕝᕕᖓᓂ, ᐅᓪᓗᐊ ᐊᐃᕐᕆᓕ 1, 2014−ᒥ, ᐃᓱᒫᓘᑎᖃᐃᓐᓇᓚᐅᖅᑐᑦ 

ᐊᑭᓕᒃᓴᓐᖑᑐᐃᓐᓇᕆᐊᖃᖅᑐᓂᒃ $7,139,500−ᓂᒃ, ᑕᐃᒪᐃᓐᓂᖓᓄᓪᓗ ᐊᑭᓕᒃᓴᖃᓚᐅᖅᖢᑎᒃ $981,300−ᓂᒃ. 

ᑮᓇᐅᔭᓂᒃ ᐱᐅᖅᓱᐊᕐᓂᖅ 

ᓄᖅᑲᕈᒻᒪᓯᐊᑦ ᐊᑭᓪᓗᐊᖏᑦ ᑕᒪᐃᓐᖓᓕᒫᖅ ᐊᑐᖅᑕᐅᖃᑦᑕᖅᑐᑦ, ᐃᓚᓕᐅᖢᒋᑦ ᐊᑐᓗᐊᖅᑕᐃᓕᒪᓂᖅ.  

ᐊᕗᖓᐅᔨᓯᒪᓪᓗᑎᒃ ᕿᑐᕐᖏᐅᖅᑎᑕᐅᓂᖃᖃᑦᑕᖅᑐᑦ 3.8 ᐳᓴᓐᑎᓂᒃ ᐊᕐᕌᒍᑕᒫᖅ, ᐃᓚᓐᖓᕐᕕᐅᓯᒪᓕᖅᑐᓪᓗ 

ᕿᑐᕐᖏᐅᖅᑎᑕᑦ ᐊᐅᓚᑕᐅᓂᖏᑦ ᐊᒻᒪ ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑏᑦ. 

ᑮᓇᐅᔭᑦ ᖃᔅᓯᕌᕋᔭᓐᖑᐊᕐᓂᖏᓐᓄᑦ ᓇᓚᐅᑦᑖᕈᑕᐅᖃᑦᑕᖅᑐᑦ 

ᑮᓇᐅᔭᑦ ᐊᑭᓪᓗᐊᕆᓇᔭᖅᑕᖏᑦ ᐃᓱᒫᓘᑎᒌᓐᓇᖃᑦᑕᖅᑕᕗᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᐅᓄᕐᓂᖏᑦ ᐱᓪᓗᒋᑦ, 

ᐊᒻᒪ ᓂᐅᕐᕈᑕᐅᓐᓂᖅᐸᑕ ᖃᔅᓯᕌᕋᔭᓐᖑᐊᕐᓂᖏᑦ, ᑖᒃᑯᐊ ᐃᓕᐅᖅᑲᖅᑕᐅᓯᒪᔪᑦ ᐊᑐᓪᓚᕆᒃᑐᓄᑦ ᓂᕆᐅᒋᔭᓄᓪᓗ 

ᕿᑐᕐᖏᐅᕐᓂᕆᓂᐊᖅᑕᖏᓐᓄᑦ ᑎᓴᒪᓄᑦ ᐊᕐᕌᒍᓄᑦ ᐋᖅᑭᒃᑕᐅᓯᒪᓪᓗᑎᒃ. 

ᑮᓇᐅᔭᓕᕆᓂᕐᒧᑦ ᐊᑐᐊᒐᑦ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐊᑐᖅᑐᑦ ᑮᓇᐅᔭᓕᕆᓂᕐᒧᑦ ᐊᑐᐊᒐᕐᓂᒃ, ᑕᒪᓐᓇ ᓱᕐᕋᓗᐊᔾᔭᐃᒃᑯᑎᐅᖃᑦᑕᕐᒪᑦ 

ᑲᑕᒃᑕᓗᐊᖅᑐᓂᑦ ᖁᕝᕙᑲᓪᓚᓗᐊᖅᑐᓂᓪᓗ ᐊᑕᐅᓯᕐᒥ ᖃᐅᔨᓴᖅᑕᐅᕕᐊᓂᑦ ᐊᒡᒋᖅᑐᒧᓪᓗ.  ᑖᒃᑯᐊ ᐊᑐᒐᑦ ᐃᓚᖃᖅᐳᑦ 

ᓱᕐᕋᓗᐊᔾᔭᐃᒃᑯᑎᓂᒃ ᓇᓗᓇᐃᖅᓯᓂᐊᖅᑎᓪᓗᒋᑦ ᓂᐅᕐᕈᑕᐅᒍᑎᒃ ᖃᔅᓯᕌᕋᔭᓐᖑᐊᕐᓂᖏᓐᓄᑦ ᐊᒻᒪ 

ᕿᑐᕐᖏᐅᖅᑎᑕᐅᕙᓪᓕᐊᔪᑎᒍᑦ ᑮᓇᐅᔭᓕᐊᑦ ᑖᒃᑯᓄᖓ ᐃᓕᐅᖅᑲᖅᑕᐅᖃᑦᑕᖅᖢᑎᒃ ᑕᖅᑭᓄᑦ 12−ᓄᑦ 

ᐊᒡᒍᖅᑕᐅᓯᒪᓪᓗᑎᒃ. 

3.03 ᓄᓐᖒᑏᑦ 

 

ᑕᐃᑲᓃᖏᓐᓇᕐᓂᐊᕋᓱᒋᔭᐅᔪᑦ.  ᓯᕗᓂᒃᓴᑦᑎᓐᓂ, ᑮᓇᐅᔭᑦ ᑕᕝᕗᖓ ᐃᓕᔭᐅᖃᑦᑕᖅᑐᑦ ᐊᒻᒪ ᕿᑐᕐᖏᐅᖅᑎᑦᑎᓂᒃᑯᑦ ᑮᓇᐅᔭᓕᐊᑦ 

ᐅᖓᑕᐅᔾᔨᓂᐊᕋᓱᒋᔭᕗᑦ ᓄᖅᑲᕈᒻᒪᓯᐊᑦ ᐊᑐᖅᑕᐅᕙᓪᓕᐊᓂᖏᓐᓂᒃ, ᐊᒻᒪ ᑕᐃᒪᐃᓐᓂᖓᓄᑦ 

ᐱᕈᖅᐸᓪᓕᐊᖏᓐᓇᕐᓂᐊᕋᓱᒋᓪᓗᑎᒃᑯᑦ.  ᑕᒪᒃᑯᐊ ᐱᔾᔪᑎᒋᓪᓗᒋᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᖅ ᑐᕌᖅᑎᑕᐅᓂᐊᖅᑐᑦ 

ᐊᕗᖓᐅᔨᓯᒪᔪᒃᑯᑦ ᐱᕈᖅᐸᓪᓕᐊᓂᖏᓐᓄᑦ.  ᑭᖑᓪᓕᕐᒥᒃ, ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᑦ ᓈᒻᒪᒃᓯᓕᖅᓯᒪᔭᕆᐊᖃᖅᑕᕗᑦ 

ᒪᓕᒐᓕᐅᖅᑏᑦ ᐅᓄᓗᐊᖅᑐᐊᓗᖕᓂᒃ ᑐᓂᓯᑲᓪᓚᒋᐊᖃᕐᓂᐊᓐᖏᒻᒪᑕ. 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᐊᒡᒍᐊ 4 – ᕿᑐᕐᖏᐅᖅᑎᑦᑎᓂᕐᒧᑦ ᑐᑭᒧᐊᕈᑏᑦ 

4.01 ᑭᓱᑐᐃᓐᓇᕐᓄᑦ ᑐᕌᖓᔪᑦ ᑐᑭᒧᐊᕈᑏᑦ 
 

ᕿᑐᕐᖏᐅᖅᑎᑕᑦ ᑖᒃᑯᓄᖓ ᑮᓇᐅᔭᖃᐅᒻᒧᑦ ᐃᓕᔭᐅᓯᒪᔪᑦ ᑕᐃᒪᓐᖓᓕᒫᖅ ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᕐᓂᒃ 

ᒪᓕᒃᓯᒪᐃᓐᓇᐅᔭᕆᐊᓖᑦ. 

4.02 ᕿᑐᕐᖏᐅᖅᑎᑕᑦ ᐃᓕᐅᖅᑲᖅᑕᐅᓯᒪᕝᕕᒋᔪᓐᓇᖅᑕᖏᑦ 
ᑮᓇᐅᔭᑦ ᐊᑕᐅᓯᕐᒧᑦ ᑮᓇᐅᔭᖃᐅᒻᒧᑦ ᐃᓕᔭᐅᓯᒪᖃᑦᑕᖅᐳᑦ.  ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓇᒃᓯᒪᔪᑦ ᑖᒃᑯᓂᖓ 

ᐊᑕᐅᓯᕐᒧᑦ ᐃᓕᔭᐅᓯᒪᔪᑦ ᑮᓇᐅᔭᑦ ᑐᑭᒧᐊᕈᑎᖏᓐᓂᒃ ᐊᒻᒪ ᓇᓗᓇᐃᖅᓯᓚᐅᖅᖢᑎᒃ ᐊᑕᐅᓯᕐᒧᐊᖅᑕᐅᓯᒪᔪᑦ 

ᕿᑐᕐᖏᐅᕈᑏᑦ ᓈᒻᒪᒃᑐᒧᑦ ᐃᓕᔭᐅᓯᒪᓂᖏᓐᓂᒃ. 

 Beutel Goodman ᑮᓇᐅᔭᑦ ᓱᕐᕋᓗᐊᔾᔭᐃᖅᓯᒪᔪᓄᑦ ᐃᓕᔭᐅᓯᒪᔪᑦ 

ᑭᓱᑐᐃᓐᓇᑦ ᑕᑯᓐᓴᕐᓗᒋᑦ, ᐊᒻᒪ ᐊᒡᒍᐊ 4−ᒦᑦᑐᑦ ᑭᒡᓕᓕᐅᖅᓯᒪᔪᑦ ᒪᓕᒃᖢᒋᑦ, ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᔪᖅ 

ᕿᑐᕐᖏᐅᖅᑐᒃᓴᓂᒃ ᐃᓕᓯᔪᓐᓇᖅᑐᑦ ᓇᓕᐊᑐᐃᓐᓇᕐᓄᑦ ᓇᓗᓇᐃᒃᑯᑦᑎᖅᑕᐅᓯᒪᔪᓄᑦ ᐊᒻᒪ ᓇᓕᐊᑐᐃᓐᓇᕐᓂᒃ 

ᕿᑐᕐᖏᐅᕈᑎᓂᒃ ᐅᑯᐊ ᐊᑖᓂ ᓇᓗᓇᐃᖅᑕᐅᓯᒪᔪᓂᒃ ᐊᑐᕈᓐᓇᖅᖢᑎᒃ: 

ᐋᖅᑭᒃᑕᐅᓯᒪᓪᓗᑎᒃ ᑮᓇᐅᔭᓕᐊᑦ 

ᓇᓪᓕᐅᒃᑯᒫᑦ, ᐊᑭᓕᒃᓴᑦ ᓯᕗᓪᓕᖅᐹᖅ ᐃᒡᓗᕐᔪᐊᓄᑦ ᐊᑐᖅᑐᐊᒐᕐᓄᑦ ᐋᖅᑭᒃᓯᒪᔪᑦ, ᓯᕗᓪᓕᖅᐹᑦ ᐃᒡᓗᕐᔪᐊᓄᑦ 

ᐋᖅᑭᒃᓯᒪᔪᑦ ᑲᓇᑕᒦᑦᑐᓄᑦ, ᒪᐅᖓᑦᑎᐊᖅ ᕿᑐᕐᖏᐅᖅᑐᒃᓴᓕᐊᕆᔭᐅᓯᒪᔪᑦ ᐊᒻᒪ ᑮᓇᐅᔭᓪᓚᕆᒃᑎᑐᑦ ᐋᖅᑭᒃᑕᐅᓯᒪᔪᑦ. 

ᑮᓇᐅᔭᑦ ᐊᑭᓪᓗᐊᖏᑦ ᐊᒻᒪ ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐊᔾᔨᒌᓐᖏᓐᓂᖏᑦ 

ᖃᓄᐃᑦᑐᑐᐃᓐᓇᐃᑦ ᑮᓇᐅᔭᑦ ᐊᑭᓪᓕᐊᖏᑦ ᐊᒻᒪ ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐊᔾᔨᒌᓐᖏᓐᓂᖏᑦ ᑕᐃᔭᐅᓯᒪᔪᑦ 

ᕿᑐᕐᖏᐅᖅᑐᒃᓴᓄᑦ ᑎᒥᓐᖑᖅᑎᑕᐅᓯᒪᔪᓪᓘᓐᓃᑦ ᑮᓇᐅᔭᓕᕆᕕᖏᓐᓂ, ᓇᓪᓕᐅᒃᑯᒫᑦ, ᐱᔪᓐᓇᐅᑏᑦ ᐊᒻᒪ 

ᑮᓇᐅᔭᓐᖑᕈᓐᓇᖅᑐᑦ ᐊᑕᐅᓯᕐᒧᑦ ᐃᓕᔭᐅᓯᒪᔪᑦ. 

ᐃᒡᓗᕐᔪᐊᑦ 

ᑮᓇᐅᔭᓂᒃ ᐃᓯᖅᑎᑦᑎᕙᓪᓕᐊᔪᑦ ᑭᓯᐊᓂ; ᑕᒪᒃᑯᐊ ᓯᐊᒻᒪᒃᑎᖅᑕᐅᓪᓗᐊᖅᑐᑦ ᐊᕕᒃᑐᖅᓯᒪᓂᖅᑎᒍᑦ ᐊᒻᒪ 

ᖃᓄᐃᑦᑑᓂᖏᑦᑎᒍᑦ. 

ᐊᑕᐅᓯᕐᒧᐊᖅᑕᐅᓯᒪᔪᑦ ᑮᓇᐅᔭᑦ 

ᐊᑕᐅᓯᕐᒧᐊᖅᑕᐅᓯᒪᔪᑦ ᐅᕝᕙᓘᓐᓃᑦ ᕿᑐᕐᖏᐅᖅᑐᒃᓴᓕᐊᕆᔭᐅᓯᒪᔪᑦ ᐊᔾᔨᐸᓗᖏᑦᑎᒍᓪᓘᓐᓃᑦ ᐋᖅᑭᒃᓱᖅᑕᐅᓯᒪᔪᑦ 

ᐊᔾᔨᒌᓐᖏᑦᑐᓄᐊᖅᑕᐅᓯᒪᔪᑦ ᑕᐃᒪᓐᓇ ᐋᖅᑭᒃᑕᐅᓯᒪᔪᓐᓇᖅᑐᑦ ᐊᑐᖅᖢᒋᑦ ᕿᑐᕐᖏᐅᖅᑎᑦᑎᓂᕐᒧᑦ ᑐᑭᒧᐊᕈᑏᑦ. 

4.03  ᐅᓄᓐᖏᓛᖑᔪᓐᓇᑎᖅᑐᑦ ᑭᒡᓕᓕᐅᖅᑕᐅᓯᒪᓂᖏᑦ 
 

(a) ᐱᐅᓂᖅᐹᖑᔪᓄᐊᖅᑕᐅᓯᒪᔭᕆᐊᖃᕐᓂᖏᑦ 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᕿᑐᕐᖏᐅᖅᑐᒃᓴᓕᐊᑦ ᑭᒡᓕᓕᐅᖅᑕᐅᓯᒪᓂᖏᑦ ᐊᕕᒃᑐᖅᓯᒪᔪᓄᑦ ᐃᓕᔭᐅᓯᒪᔪᓄᑦ, ᐃᓘᓐᓇᖏᑦ 

ᐸᐸᑕᐅᔪᑦ ᓯᐊᒻᒪᒃᑎᖅᑕᐅᓯᒪᑦᑎᐊᕆᐊᓖᑦ ᑕᐃᒃᑯᓄᖓ ᐊᑐᖅᑕᒃᓴᖏᓐᓄᑦ ᒪᑐᐃᖓᓂᐊᕐᒪᑕ. 

12(i) ᐅᓄᓐᖏᓛᑦ ᐱᐅᓂᖅᐹᓄᐊᖅᑕᐅᔭᕆᐊᓖᑦ ᐊᑐᓂ ᐃᓕᐅᖅᑲᖅᑕᐅᓯᒪᔪᑦ ‘BBB’−ᒥᒃ 

ᓇᓗᓇᐃᒃᑯᑦᑎᖅᑕᐅᓯᒪᕗᑦ ᐊᔾᔨᐸᓗᖏᓐᓄᓪᓘᓐᓃᑦ, ᓇᓗᓇᐃᖅᑕᐅᓯᒪᓪᓗᑎᒃ 

ᐃᓕᓴᕆᔭᐅᓯᒪᔪᓄᑦ ᓇᓗᓇᐃᒃᑯᑦᑎᖅᑐᐃᔩᑦ ᑎᒥᖁᑎᖏᓐᓄᑦ (ᐊᑐᕐᓗᒍ ᐊᑖᓂ 

ᓇᓗᓇᐃᖅᑕᐅᓯᒪᔪᑦ), ᓂᐅᕕᖅᑕᐅᕕᐊᑕ ᐅᓪᓗᐊᓂ. 

(ii) ᐅᓄᓐᖏᓛᑦ ᐱᐅᓂᖅᐹᓄᐊᖅᑕᐅᔭᕆᐊᓖᑦ ᐊᑐᓂ ᐃᓕᔭᐅᓯᒪᑲᐃᓐᓇᖅᑐᑦ ᒪᐅᖓᑦᑎᐊᖅ 

ᓇᓗᓇᐃᒃᑯᑦᑎᖅᑕᐅᓯᒪᔪᑦ ‘R-1’ ᐊᔾᔨᐸᓗᖏᓐᓄᓪᓘᓐᓃᑦ, ᓇᓗᓇᐃᖅᑕᐅᓯᒪᓪᓗᑎᒃ 

ᐃᓕᓴᕆᔭᐅᓯᒪᔪᓄᑦ ᓇᓗᓇᐃᒃᑯᑦᑎᖅᑐᐃᔩᑦ ᑎᒥᖁᑎᖏᓐᓄᑦ (ᐊᑐᕐᓗᒍ ᐊᑖᓂ 

ᓇᓗᓇᐃᖅᑕᐅᓯᒪᔪᑦ), ᓂᐅᕕᖅᑕᐅᕕᐊᑕ ᐅᓪᓗᐊᓂ. 

(iii) ᐅᓄᓐᖏᓛᑦ ᐱᐅᓂᖅᐹᓄᐊᖅᑕᐅᔭᕆᐊᓖ ᖁᑦᑎᖕᓂᖅᓴᓄᑦ ᐃᓕᔭᐅᓯᒪᔪᑦ 

ᓇᓗᓇᐃᑎᖅᑕᐅᓯᒪᔪᑦ ‘P-1’ ᐊᔾᔨᐸᓗᖏᓐᓄᓪᓘᓐᓃᑦ, ᓇᓗᓇᐃᖅᑕᐅᓯᒪᓪᓗᑎᒃ 

ᐃᓕᓴᕆᔭᐅᓯᒪᔪᓄᑦ ᓇᓗᓇᐃᒃᑯᑦᑎᖅᑐᐃᔩᑦ ᑎᒥᖁᑎᖏᓐᓄᑦ (ᐊᑐᕐᓗᒍ ᐊᑖᓂ 

ᓇᓗᓇᐃᖅᑕᐅᓯᒪᔪᑦ), ᓂᐅᕕᖅᑕᐅᕕᐊᑕ ᐅᓪᓗᐊᓂ. 

(iv) ᐃᓘᓐᓇᖏᑦ ᕿᑐᕐᖏᐅᖅᑎᑕᑦ ᑮᓇᐅᔭᓪᓚᕆᓐᖑᕈᓐᓇᕆᐊᓖᑦ (ᓲᕐᓗ ᐊᑐᖅᑕᐅᒡᒍᔪᑦ 

ᒪᓕᒡᓗᒋᑦ, ᑮᓇᐅᔭᓪᓚᕆᓐᖑᕈᓐᓇᕆᐊᓖᑦ ᑕᖅᑭᖅ ᐊᑕᐅᓯᖅ ᐃᓗᐊᓂ). 

(b) ᓇᓗᓇᐃᒃᑯᑦᑎᖅᓯᔩᑦ ᑎᒥᖁᑎᖏᑦ 

ᐅᑯᐊ ᐊᑐᐊᒐᑦ ᐱᔾᔪᑎᒋᓪᓗᒋᑦ, ᐅᑯᐊ ᓇᓗᓇᐃᒃᑯᑦᑎᖅᓯᔩᑦ ᑎᒥᖁᑎᖏᑦ “ᐃᓕᓴᕆᔭᐅᓯᒪᔪᑦ 

ᓇᓗᓇᐃᒃᑯᑦᑎᖅᓯᔩᑦ ᑎᒥᖁᑎᖏᓐᓂᒃ” ᓇᓗᓇᐃᖅᑕᐅᓯᒪᓂᐊᖅᐳᑦ: 

(i) ᓇᓗᓇᐃᒃᑯᑦᑎᖅᓯᔩᑦ ᑎᒥᖁᑖ; 

(ii) Standard and Poor’s;  

(iii) Moody’s ᕿᑐᕐᖏᐅᖅᑎᑦᑎᓂᕐᒧᑦ ᐱᔨᑦᑎᖅᑏᑦ; ᐊᒻᒪ 

(iv) Fitch ᓇᓗᓇᐃᒃᑯᑦᑎᖅᓯᔩᑦ  (ᑲᓇᑕᒥᐅᑕᐅᓐᖏᑦᑐᓄᑦ ᑭᓯᐊᓂ). 

(c) ᓇᓗᓇᐃᑦᑎᖅᓯᖅᑕᐅᔪᑦ ᐊᕕᒃᑕᐅᓯᒪᑎᓪᓗᒋᑦ 

ᐃᓕᓴᕆᔭᐅᓯᒪᔪᑦ ᓇᓗᓇᐃᒃᑯᑦᑎᖅᓯᔩᑦ ᑎᒥᖁᑎᖏᑦ ᐊᖏᖃᑎᒌᒍᓐᓇᐃᓪᓕᓐᓂᖅᐸᑕ ᓇᓗᓇᐃᒃᑯᑖᑕ 

ᓱᑯᑦᑎᐊᓃᑦᑕᕆᐊᖃᕐᓂᖓ, ᑖᓐᓇ ᓇᓗᓇᐃᒃᑯᑦᑎᖅᑕᐅᓂᐊᖅᑐᖅ ᓈᓴᐅᑏᑦ ᐊᑐᖅᑕᐅᓗᑎᒃ, ᐊᑐᕐᓗᓂᔾᔪᒃ 

FTSE TMX Global Debt Capital Markets, ᐃᒪᐃᓕᖓᔪᖅ: 

(i) ᒪᕐᕉᒃ ᑎᒥᓐᖑᖅᑎᑕᐅᓯᒪᔪᑦ ᓇᓗᓇᐃᒃᑯᑦᑎᖅᓯᒃᐸᑎᒃ, ᐊᑦᑎᖕᓂᖅᓴᖅ ᑖᒃᑯᓇᓐᖓᑦ 

ᐊᑐᖅᑕᐅᖔᕐᓂᐊᖅᑐᖅ; 

(ii) ᐱᖓᓲᒃᐸᑕ ᓇᓗᓇᐃᒃᑯᑦᑎᖅᓯᔪᑦ, ᐊᑐᖅᑕᐅᒡᒍᓂᖅᐹᖅ ᐊᑐᖅᑕᐅᓂᐊᖅᑐᖅ; ᐊᒻᒪ 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

(iii) ᐱᖓᓱᑦ ᑕᒪᕐᒥᒃ ᑎᒥᓐᖑᖅᑎᑕᐅᓯᒪᔪᑦ ᐊᖏᖃᑎᒌᒍᓐᓇᓐᖏᑉᐸᑕ, ᐊᑯᓐᓂᐊᓃᑦᑐᖅ 

ᓇᓗᓇᐃᒃᑯᑕᖅ ᐊᑐᖅᑕᐅᓂᐊᖅᑐᖅ. 

(d) ᓇᖕᒥᓂᕆᔭᐅᔪᑦ ᐃᒻᒥᒃᑰᖅᑐᑦ ᓇᓪᓕᐅᒃᑯᒫᖃᖅᑎᑦᑎᔩᑦ 

ᓇᖕᒥᓂᕆᔭᐅᔪᑦ ᓇᓗᓇᐃᒃᑯᑦᑎᖅᑎᔩᑦ ᐊᑐᖅᑕᐅᒧᓐᓇᖅᑐᑦ ᐅᑯᐊ ᑭᓯᐊᓂ ᒪᓕᒃᑕᐅᔭᕆᐊᓖᑦ 

ᒪᓕᒃᑕᐅᔪᐃᓐᓇᐅᒃᐸᑕ: 

(i) ᑕᐃᒃᑯᐊ ᐱᔭᐅᔪᑦ ᐅᓄᓐᖏᓛᓂᒃ ᐱᐅᓂᖅᐹᖑᔭᕆᐊᓕᖕᓂᒃ ᒪᓕᒃᓯᒪᔭᕆᐊᓖᑦ ᐊᑐᖅᖢᒍ ᐊᒡᒍᐊ 

.03(a)(i) ᑕᐃᔭᐅᓯᒪᔪᖅ ᖁᓛᓂ; 

(ii) ᑲᑎᓕᒫᕐᓗᒋᑦ ᑮᓇᐅᔭᑦ ᕿᑐᕐᖏᐅᖅᑎᑕᓄᑦ ᑐᓂᔭᐅᔪᑦ ᐅᖓᑕᐅᔾᔨᒋᐊᖃᓐᖏᓚᑦ 25 ᐳᓴᓐᑎᒥ 

ᓂᐅᕐᕈᑕᐅᒍᑎᒃ ᐊᑭᒋᓇᔭᓐᖑᐊᖅᑕᖏᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᔫᑉ ᑎᒍᒥᐊᖅᑕᖏᑦ; 

(iii) ᕿᑐᕐᖏᐅᖅᑎᑦᑎᓂᕐᒧᑦ ᐊᐅᒪᑦᓯᔨᐅᑉ ᑎᒍᒥᐊᖅᑕᖏᑦ ᐅᖓᑕᐅᔾᔨᒋᐊᖃᓐᖏᓚᑦ 5 ᐳᓴᓐᑎᓂᒃ 

ᓂᐅᕐᕈᑕᐅᒍᑎᒃ ᐊᑭᒋᓇᔭᓐᖑᐊᖅᑕᖏᓐᓂᒃ ᓇᓕᐊᑐᐃᓐᓇᖅ ᐃᒻᒥᒃᑰᖅᑐᓄᑦ ᑎᒍᒥᐊᖅᑕᐅᔪᑦ; ᐊᒻᒪ 

(iv) ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᐱᐅᒃᓴᕆᐊᖃᖅᐳᖅ ᑮᓇᐅᔭᕈᖅᑎᑕᐅᒍᑎᒃ ᐅᓄᕐᓂᕆᓂᐊᖅᑕᖏᑦ 

ᐊᑭᑐᓗᐊᓐᖏᓪᓗᒍ ᓂᐅᕈᑕᐅᓇᔭᕐᓂᖓ ᐱᔾᔪᑎᒋᓪᓗᒍ. 

4.04 ᐅᓄᓛᖑᔪᓐᓇᖅᑐᑦ ᑭᒡᓕᓕᐅᖅᑕᐅᓯᒪᓂᖏᑦ 
 

(a) ᑲᑎᓪᓗᒋᑦ ᑮᓇᐅᔭᑦ ᐅᓄᕐᓂᖏᑦ 

ᐱᓐᖏᑕᑐᐊᕆᓗᒋᑦ ᒐᕙᒪᒃᑯᑦ ᕿᑐᕐᖏᐅᖅᑎᑦᑎᔾᔪᑎᖏᑦ, ᓇᓕᐊᑐᐃᓐᓇᖅ ᐋᖅᑭᒃᓯᒪᔪᓂ ᑮᓇᐅᔭᓕᐊᑦ ᑎᒍᒥᐊᖅᑕᑦ 

10 ᐳᓴᓐᑎᑦ ᐅᖓᑕᐅᔾᔨᒋᐊᖃᓐᖏᓚᑦ ᑲᑎᓕᒫᕐᓗᒋᑦ ᓂᐅᕐᕈᑕᐅᓐᓂᕈᑎᒃ ᐊᑭᒋᓇᔭᓐᖑᐊᖅᑕᖏᑦ 

ᑮᓇᐅᔭᖃᐅᒻᒦᑎᑕᓂᑦ. 

(b) ᐃᒻᒥᒃᑰᖅᑐᓂᒃ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔩᑦ ᑯᓱᑦᑎᐊᓃᓐᓂᖏᑦ 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᐅᑯᓂᖓ ᑭᒡᓕᓕᐅᖅᑕᐅᓯᒪᔪᓂᒃ ᒪᓕᒋᐊᓕᒃ: 

 

(i) ᐋᖅᑭᒃᑕᐅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᒻᒪ ᒪᐅᖓᑦᑎᐊᖅ ᐋᖅᑭᒃᑕᐅᓯᒪᔪᑦ 

 

(A) ᐱᓐᖏᑕᑐᐊᕆᓗᒋᑦ ᑲᓇᑕᐅᑉ ᐊᒻᒪ ᑲᓇᒥ ᐊᕕᒃᑐᖅᓯᒪᔪᓂ ᑭᑐᕐᖏᐅᖅᑐᒃᓴᓕᐊᕆᔭᐅᓯᒪᔪᑦ, 

‘AA’−ᒥᒃ ᓇᓗᓇᐃᒃᑯᑦᑎᖅᓯᒪᔭᕆᐊᓖᑦ, 10 ᐳᓴᓐᑎᓪᓗ ᐅᖓᑖᓅᓐᖏᓪᓗᑎᒃ 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᑎᒍᒥᐊᖅᑕᖏᑦ, ᐊᒻᒪ ᐊᑕᐅᓯᕐᒧᑦ ᑖᒃᑯᓄᖓᓗ 

ᐊᑕᔪᓄᑦ ᑲᒻᐸᓂᐅᔪᒧᑦ ᐃᓕᔭᐅᓯᒪᔭᕆᐊᓖᑦ; 

(B) ᐱᓐᖏᑕᑐᐊᕆᓗᒋᑦ ᑲᓇᑕᐅᑉ ᐊᒻᒪ ᑲᓇᒥ ᐊᕕᒃᑐᖅᓯᒪᔪᓂ 

ᑭᑐᕐᖏᐅᖅᑐᒃᓴᓕᐊᕆᔭᐅᓯᒪᔪᑦ, ᓇᓕᐊᑐᐃᓐᓇᖅ ᑎᒍᒥᐊᖅᑕᑦ 10 ᐳᓴᓐᑎᒥᒃ 

ᐅᖓᑕᐅᔾᔨᓯᒪᔭᕆᐊᖃᓐᖏᓚᑦ ᓂᐅᕐᕈᑕᐅᓐᓂᕈᑎᒃ ᐊᑭᓪᓗᐊᖏᓐᓂᒃ ᑲᑎᓪᓗᒋᑦ ᐊᒥᐊᒃᑯᑦ 

ᑖᒃᑯᓇᓐᖔᖅᑐᑦ; 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

(C) 20 ᐳᓴᓐᑎᓂᒃ ᐅᖓᑕᐅᔾᔨᔭᕆᐊᖃᓐᖏᓚᑦ ᓂᐅᕐᕈᑕᐅᓐᓂᕈᑎᒃ ᐊᑭᓪᓗᐊᖏᑦ 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᑎᒍᒥᐊᖅᑕᖏᑦ, ᐊᒻᒪ ᐃᓕᔭᐅᓯᒪᓗᑎᒃ 

ᓇᓗᓇᐃᒃᑯᑕᓕᖕᓂᒃ ‘BBB’ ᐅᕝᕙᓘᓐᓃᑦ ᓇᓕᖅᑯᐊᖏᓐᓄᑦ; ᐊᒻᒪ 

(D) 20 ᐳᓴᓐᑎᓂᒃ ᐅᖓᑕᐅᔾᔨᔭᕆᐊᖃᓐᖏᓚᑦ ᓂᐅᕐᕈᑕᐅᓐᓂᕈᑎᒃ ᐊᑭᓪᓗᐊᖏᑦ 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᑎᒍᒥᐊᖅᑕᖏᑦ, ᐊᒻᒪ ᐃᓕᔭᐅᓯᒪᓗᑎᒃ ᑲᓇᑕᐅᑉ 

ᑮᓇᐅᔭᖁᑎᒋᓐᖏᑕᖏᓐᓂᒃ ᑭᓯᐊᓂ ᐊᑐᖅᑐᓄᑦ. 

(ii) ᐊᓯᖏᑦ 

ᕿᑐᕐᖏᐅᖅᑎᑕᑦ ᑕᐃᒪᓐᖓᓕᒫᖅ ᐊᒥᒐᓐᖏᑦᑐᓂᒃ ᑮᓇᐅᔭᖃᖅᑎᑕᐅᔭᕆᐊᖃᖅᐳᑦ ᑐᑭᒧᐊᒃᑎᕈᑏᑦ 

ᒪᓕᒃᑕᐅᓗᑎᒃ.  ᑐᑭᓯᓇᖅᓯᑎᒃᑲᓐᓂᕐᓗᒍ, ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᑖᒃᑯᓇᓐᖓᑦ 

ᑮᓇᐅᔭᖃᐅᒻᒦᑦᑐᓂᒃ ᐊᑐᕐᓗᓂ ᑮᓇᐅᔭᒃᑲᓐᓂᕐᓂᒃ ᐱᔭᕆᐊᖃᓐᖏᓚᖅ.  ᑕᒪᒃᑯᐊ ᐊᑐᖅᑕᐅᔪᓐᓇᖅᑐᑦ ᑭᓯᐊᓂ 

ᐅᑯᑎᒎᓇᖅ ᐊᑐᐊᒐᖅᑎᒍᑦ ᐊᑐᖅᑕᐅᔪᓐᓇᖅᑐᓄᑦ.  ᓂᐅᕕᕐᓂᐊᕐᓂᖅ ᐅᕝᕙᓘᓐᓃᑦ ᓂᐅᕐᕈᑎᖃᕐᓂᐊᕐᓂᖅ 

ᐅᑯᓂᖓ ᑲᖐᓱᑐᐃᓐᓇᕐᓗᓂ ᐱᔪᖃᕆᐊᖃᓐᖏᓚᖅ. 

4.05 ᐊᔾᔨᒌᓐᖏᑦᑐᓄᑦ ᐃᓕᐅᖅᑲᖅᑕᐅᓂᖏᑦ 

ᑭᓱᑐᐃᓐᓇᕐᓄᑦ ᑐᕌᖓᔪᑦ 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᕿᑐᕐᖏᐅᖅᑎᑕᒃᓴᓂᒃ ᐊᔾᔨᒌᓐᖏᑦᑐᓄᑦ ᐃᓕᐅᖅᑲᐃᓂᐊᖅᐳᖅ ᐊᑕᐅᓯᕐᒦᓐᓂᓐᖏᒻᒪᑕ 

ᐊᒻᒪ ᐊᖏᓂᖅᓴᓄᑦ ᐃᓕᐅᖅᑲᕐᓂᐊᖅᐸᖏᑦ, ᐊᑐᓂᓗ ᐊᔾᔨᒌᓐᖏᑦᑐᑦ ᓇᒻᒪᒃᓯᓕᖅᓯᒪᔾᔫᒥᓗᓂᒋᑦ. 

ᐋᖅᑭᒃᑕᐅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ 

ᐋᖅᑭᒃᑕᐅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᔾᔨᒌᓐᖏᑦᑐᓄᑦ ᐃᓕᐅᖅᑲᖅᑕᐅᓯᒪᓂᐊᖅᐳᑦ ᐱᑐᖃᐅᓂᖏᑦ 

ᐅᓪᓗᖏᑦᑎᒎᖅᑎᓯᒪᓗᒋᑦ. 

ᑮᓇᐅᔭᑦ ᐊᑭᓪᓗᐊᕆᓇᔭᖅᑕᖏᑦ ᐊᒻᒪ ᐊᑭᓕᒃᓴᓐᖑᑐᐃᓐᓇᕆᐊᖃᕐᓂᖏᑦᑕ 

ᐊᑭᖏᑦᑕ ᐊᔾᔨᒌᓐᖏᓐᓂᖏᑦ 

ᑮᓇᐅᔭᑦ ᐊᑭᓪᓗᐊᕆᓇᔭᖅᑕᖏᑦ ᐊᒻᒪ ᐊᑭᓕᒃᓴᓐᖑᑐᐃᓐᓇᕆᐊᖃᕐᓂᖏᑦᑕ ᐊᑭᖏᑦᑕ ᐊᔾᔨᒌᓐᖏᓐᓂᖏᑦ 

ᐃᓕᐅᖅᑲᖅᑕᐅᓯᒪᔭᕆᐊᖃᖅᐳᑦ ᓴᓇᕕᒃᑎᒍᑦ ᐊᒻᒪ ᑲᑉᐸᓂᑎᒍᑦ ᐊᔪᕐᓇᓐᖏᑦᑕᕌᖓᑦ.  ᑲᓇᑕᒥᓐᖔᖅᑐᑦ ᐅᓄᓐᖏᓛᖅ 

20−ᓄᑦ ᐋᖅᑭᒃᓯᒪᔭᕆᐊᓖᑦ. 

ᑲᓇᑕᒥᓐᖔᖅᑐᑦ ᑎᒍᒥᐊᖅᑕᑦ 10 ᐳᓴᓐᑎ ᐅᖓᑖᓃᑦᑕᕆᐊᓖᑦ ᑲᓇᑕᒧᑦ ᐃᓕᔭᐅᓯᒪᔪᓄᑦ. 

ᒥᐊᓕᒐᕐᓂᓐᖔᖅᑐᑦ 10 ᐳᓴᓐᑎᑦ ᐅᖓᑖᓃᓐᓂᐊᖅᐸᑦ ᒥᐊᓕᒐᕐᓄᑦ ᐃᓕᔭᐅᓯᒪᔪᓄᑦ. 

ᑕᕆᐅᑉ ᐊᑭᐊᓄᑦ ᐃᓕᔭᐅᓯᒪᔪᑦ 10 ᐳᓴᓐᑎᑦ ᐅᖓᑖᓃᑦᑕᕆᐊᓖᑦ ᑕᕆᐅᑉ ᐊᑭᐊᓄᑦ ᐃᓕᔭᐅᓯᒪᔪᓄᑦ. 

ᐃᒡᓗᕐᔪᐊᑦ 

ᐃᒡᓗᕐᔪᐊᑦ ᐱᖁᑎᓪᓚᕆᓪᓗ ᕿᑐᕐᖏᐅᖅᑎᑕᕐᓃᑎᑕᐅᔪᑦ ᐊᔾᔨᒌᓐᖏᑦᑐᓄᑦ ᐃᓕᐅᖅᑲᖅᑕᐅᓯᒪᓂᐊᖅᐳᑦ 

ᖃᓄᐃᑦᑑᓂᖏᑎᒍᑦ ᓇᓃᑎᑕᐅᓂᖏᑎᒍᓪᓗ ᐊᒡᒍᖅᑐᖅᑕᐅᓯᒪᓗᑎᒃ. 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᐊᑕᐅᓯᖅ ᑯᐊᐳᕇᓴᓐ ᕿᑐᕐᖏᐅᖅᑎᑕᐅᔪᓐᓇᕐᓂᖏᑦᑕ 

ᑭᒡᓕᓕᐅᖅᑕᐅᓯᒪᓂᖏᑦ 

ᐊᑕᐅᓯᕐᒧᑦ ᐊᑐᖅᑐᑦ (ᐱᓐᖏᑕᑐᐊᕆᓗᒋᑦ ᑲᓇᑕᐅᑉ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᑦ ᒐᕙᒪᖏᑦ) ᐅᖓᑕᐅᔾᔨᓂᐊᓐᖏᓚᑦ 10 

ᐳᓴᓐᑎᓂᒃ ᓂᐅᕐᕈᑕᐅᓐᓂᕈᑎᒃ ᐊᑭᓪᓗᐊᕆᓇᔭᖅᑕᖏᑦ ᑲᑎᓪᓗᒋᑦ ᕿᑐᕐᖏᐅᖅᑎᑕᓕᒫᑦ. 

4.06 ᑮᓇᐅᔭᑦ ᐊᔾᔨᒌᓐᖏᑦᑐᑦ 
 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᐃᓱᒪᖅᓱᖅᐳᖅ ᖃᓄᖅ ᑮᓇᐅᔭᑦ ᐋᖅᑭᒃᑕᐅᓯᒪᓂᐊᕐᒪᖔᖏᓐᓂᒃ ᒪᓕᒡᓗᒋᑦ 

ᐊᑐᓕᖁᔭᖅᑎᒍᑦ ᐊᔾᔨᒌᓐᖏᑦᑐᑦ ᐊᑕᐅᓯᕐᒦᑎᑕᐅᓂᖏᑦ, ᑐᓐᖓᕕᖃᕐᓗᑎᒃ ᑮᓇᐅᔭᓕᐅᕐᓂᐊᕆᔭᐅᓂᐊᕐᓂᖏᑦ ᐊᒻᒪ 

ᒪᓕᒃᓯᒪᓗᑎᒃ ᐅᑯᓂᖓ ᐊᑐᐊᒐᕐᓂᒃ.  ᑕᐃᒪᐃᓕᐅᕈᓂ, ᕿᑐᕐᖏᐅᖅᑎᑦᑎᓂᕐᒧᑦ ᐊᐅᒪᑦᓯᔨ ᐅᓗᕆᐊᓇᖅᑐᓗᐊᕐᓄᑦ 

ᐃᓕᓯᔭᕆᐊᖃᓐᖏᓚᑦ, ᑮᓇᐅᔭᓪᓗ ᓴᓐᖏᓂᖏᑦᑕ ᐊᓯᔾᔨᖅᑕᓗᐊᕐᓂᖏᓐᓂ ᐃᓕᓯᔭᕆᐊᖃᓐᖏᓚᖅ.  ᐊᔾᔨᒌᓐᖏᑦᑐᓄᑦ 

ᐃᓕᐅᖅᑲᖅᑕᐅᔪᑦ ᓇᐃᒡᓕᑎᖅᑕᐅᓯᒪᓪᓗᑎᒃ ᐃᒪᐃᓕᖓᕗᑦ: 

ᐊᑐᓯᒋᐊᖅᑐᑦ ᔭ.ᓄᐊᕆ 1, 2014 

ᑲᑎᓕᒫᕐᓗᒋᑦ ᐊᔾᔨᒌᓐᖏᑦᑐᑦ ᐊᑕᐅᓯᕐᒦᑎᑕᐅᓂᖏᑦ ᖁᓛᓂ ᓇᓗᓇᐃᖅᑕᐅᓯᒪᔪᑦ, ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ 

ᑲᑎᓐᖓᔪᑦ ᑮᓇᐅᔭᖁᑎᖏᑦ 100 ᐳᓴᓐᑎᑦ ᕿᑐᕐᖏᐅᖅᑐᒃᓴᓕᐊᕆᔭᐅᓯᒪᕗᑦ, ᐃᓚᖏᑦ ᑮᓇᐅᔭᓪᓚᕆᐅᒐᓗᐊᖅᐸᑕ 

ᐊᒻᒪᓗ ᑮᓇᐅᔭᓪᓚᕆᓐᖑᕈᓐᓇᕐᓂᖏᓐᓄᑦ ᐋᖅᑭᒃᑕᐅᓯᒪᒐᓗᐊᖅᐸᑕ. 

 

 ᐅᓄᓐᖏᓛᑦ ᑐᕌᒐᖅ ᐅᓄᓛᑦ 

ᐊᔾᔨᒌᓐᖏᓐᓂᖏᑦᑎᒍᑦ    

 ᑲᓇᑕᒥᓐᖔᖅᑐᑦ 25% 30% 55% 

 ᑲᓇᑕᐅᑉ ᓯᓚᑖᓃᑦᑐᑦ    

 ᒥᐊᓕᒐᕐᓂ 7% 12% 20% 

 ᑕᕆᐅᑉ ᐊᑭᐊᓂ 

  ᐊᔾᔨᒌᓐᖏᓐᓂᖏᑦ 

8% 13% 20% 

ᑲᑎᓪᓗᒋᑦ ᑲᓇᑕᒦᓐᖏᑦᑐᓃᑦᑐᑦ 15% 25% 40% 

ᑲᑎᓪᓗᒋᑦ ᐊᔾᔨᒌᓐᖏᓐᓂᖏᑦ 45% 55% 70% 

ᐋᖅᑭᒃᓯᒪᔪᑦ ᑮᓇᐅᔭᑦ 

ᐃᓯᖅᐸᓪᓕᐊᔪᑦ 

30% 40% 55% 

ᒪᐅᖓᑦᑎᐊᖅ ᐃᓕᔭᐅᓯᒪᔪᑦ 0% 5% 15% 

ᑲᑎᓪᓗᒋᑦ ᕿᑐᕐᖏᐅᖅᑎᑕᑦ  100%  

    



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

4.07 ᑮᓇᐅᔭᓐᖑᖅᑎᑕᐅᓂᖏᑦ 
 

ᓂᕆᐅᒃᑐᒍᑦ ᒪᓕᒐᓕᐅᕐᕕᖕᒥᑦ ᐊᒻᒪ ᒪᓕᒐᓕᐅᖅᑎᓂᑦ ᑮᓇᐅᔭᑦ ᐃᓕᔭᐅᖃᑦᑕᖅᑐᑦ ᑕᒪᑐᒪᓂ ᓂᕈᐊᖅᑕᐅᓯᒪᓂᖏᓐᓂ 

ᓈᒻᒪᖕᓂᐊᖅᑐᑦ ᒪᐅᖓᑦᑎᐊᖅ ᑮᓇᐅᔭᓐᖑᖅᑎᑕᐅᔭᕆᐊᖃᕐᓂᖅᐸᑕ ᑕᕝᕙᓂ ᑮᓇᐅᔭᒃᑯᕕᖕᒦᑦᑐᑦ.  

ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᐅᖅᑏᑦ ᐃᓱᓕᑦᑎᔭᕌᖓᑕ, ᓈᒻᒪᒃᑐᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᕆᐊᓕᒃ ᐃᓗᐃᒃᑲᓂᒃ 

ᐊᑭᓕᖅᑕᐅᔪᒪᔪᑦ ᐊᒻᒪ ᓄᖅᑲᕈᒻᒪᓯᐊᓄᑦ ᐊᑭᓕᐅᑕᐅᓂᐊᖅᑐᑦ ᐊᒥᒐᔾᔮᓐᖏᒻᒪᑕ.  ᑕᒪᓐᓇ ᐊᑐᖅᑐᖅ 

ᓂᕈᐊᖅᑕᐅᒃᑲᓐᓂᓐᖏᑦᑐᓄᑦ.  ᑭᖑᓪᓕᕐᒥᒃ ᓂᕈᐊᕐᓂᖅᑕᖃᓚᐅᖅᑐᖅ ᐊᒃᑑᐸ 2013−ᒥ. 

4.08 ᑮᓇᐅᔭᓪᓚᕇᑦ/ᐊᑐᖅᑐᐊᖅᑕᐅᓂᖏᑦ 
ᑲᑎᓐᖓᔪᑦ ᑮᓇᐅᔭᑦ ᕿᑐᕐᖏᐅᖅᑐᒃᓴᓕᐊᕆᔭᐅᓯᒪᔪᑦ ᐊᑐᖅᑐᐊᖅᑕᐅᔭᕆᐊᖃᓐᖏᓚᑦ.  ᑕᐃᒪᐃᒃᑲᓗᐊᖅᑎᓪᓗᒍ, 

ᑮᓇᐅᔭᓪᓚᕇᑦ ᐅᕝᕙᓘᓐᓃᑦ ᐸᐸᑕᑦ ᐊᑐᖅᑐᐊᖅᑕᐅᔪᓐᓇᖅᑐᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᒪᓕᒐᖏᑦ 

ᕿᑐᓐᖏᐅᖅᑎᑦᑎᓂᕐᒧᑦ ᐅᖃᐅᓯᖅᑕᐃᑦ ᐃᓗᓕᖏᓐᓃᑦᑐᑦ ᒪᓕᒃᑕᐅᒍᑎᒃ. 

4.09 ᐊᑐᖅᑐᐊᕐᓂᖅ 
ᐊᑐᖅᑐᐊᕈᓐᓇᖅᑐᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᒪᓕᒐᖏᑦ ᐊᑐᕆᐊᖃᖅᑎᑕᖏᓪᓗ ᒪᓕᒃᑕᐅᓗᑎᒃ, ᐊᑐᕐᓗᒋᑦ 

ᐅᖃᐅᓯᖅᑕᓕᐊᕆᓯᒪᔭᖏᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᖅᑎᒍᑦ. 

4.10 ᐊᑲᐅᓐᖏᓕᐅᕈᑎᖃᓕᖅᐸᑕ ᕿᑐᕐᖏᐅᖅᑐᒃᓴᓕᐊᕆᔭᐅᓯᒪᔪᑦ ᐊᒻᒪ 

ᑲᑎᓐᖓᔪᑦ ᑮᓇᐅᔭᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᖏᑦ 
ᑖᒃᑯᐊ ᒪᓕᒐᐃᑦ ᑐᑭᒧᐊᕈᑎᒃᓴᓕᐊᕆᔭᐅᓯᒪᒐᓗᐊᖅᑎᓪᓗᒋᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ, ᐃᓕᓴᖅᓯᓯᒪᔪᒍᑦ, ᑲᑎᓐᖓᔪᑦ 

ᑮᓇᐅᔭᑦ ᐊᑐᖅᑕᐅᓂᖏᑦ ᐱᔾᔪᑎᒋᓪᓗᒋᑦ, ᐃᓛᓐᓂᒃᑯᑦ ᐊᑲᐅᓐᖏᓕᐅᕈᑎᑕᖃᖃᑦᑕᕐᓂᐊᖅᑐᖅ ᐅᑯᑎᒎᓇᖅ ᐊᑐᐊᒐᖅᑎᒍᑦ 

ᐊᒻᒪ ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᑦ ᑲᑎᓐᖓᔪᑦ ᐱᔾᔪᑎᒋᓪᓗᒋᑦ.  ᑕᐃᒪᐃᑦᑐᖅᑕᖃᓕᖅᐸᖅ, ᑲᑎᓐᖓᔪᑦ ᑮᓇᐅᔭᑦ 

ᐊᑐᐊᒐᖓᑦ ᐊᑐᖅᑕᐅᖔᕐᓂᐊᖅᐳᖅ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᑲᐅᓐᖏᓕᐅᕈᑎᑕᖃᓕᖅᐸᑦ ᐊᒻᒪ ᐊᑐᐊᒐᑦ 

ᐊᑐᖅᑕᐅᔪᓐᓃᖅᐸᑕ, ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᑕᒪᑐᒥᖓ ᐊᑲᐅᓐᖏᓕᐅᕈᒻᒥᒃ ᐅᖃᐅᓯᖃᑲᐅᑎᒋᓂᐊᖅᑐᖅ. 

 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᐊᒡᒍᐊ 5 – ᕿᑐᕐᖏᐅᖅᑎᑦᑎᓂᕐᒧᑦ ᑐᕌᒐᑦ ᐊᒻᒪ ᕿᒥᕐᕈᓇᒃᑕᐅᓂᖏᑦ 

5.01 ᑐᕌᒐᓪᓗᐊᑕᕆᔭᐅᔪᖅ 
ᐊᕗᖓᐅᔨᓯᒪᔪᑎᒍᑦ, ᑐᕌᒐᓪᓗᐊᑕᖃᖅᑐᒍᑦ ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓄᑦ ᐃᓚᐅᔪᑦ 

ᓄᖅᑲᕈᒻᒪᓯᐊᖅᑖᖁᓪᓗᒋᑦ.  ᒪᐅᖓᑦᑎᐊᖅ ᑕᑯᓐᓇᕐᓗᑕ, ᑐᕌᒐᖃᖅᑐᒍᑦ ᐊᑭᑦᑐᕋᐅᑎᔪᓐᓇᖅᑐᓂᒃ ᕿᑐᕐᖏᐅᕈᑎᓂᒃ 

ᐊᑐᕐᓗᑕ ᐊᒻᒪ ᐊᑐᓂ ᐊᖏᓂᖅᓴᓄᑦ ᐊᑭᑐᓂᖅᓴᐅᔪᓐᓇᖅᑐᓄᑦ ᐃᓕᐅᖅᑲᕐᓗᑎᒃᑯᑦ, ᕿᑐᕐᖏᐅᖅᑎᑕᓪᓗ 

ᐅᓗᕆᐊᓇᓐᖏᓐᓂᖅᓴᐅᔪᓄᑦ ᐃᓕᐅᖅᑲᖅᓯᒪᓗᑎᒃ ᐊᒻᒪ ᐃᓕᓯᖃᑦᑕᓐᖏᓪᓗᑎᒃ ᑮᓇᐅᔭᑦ ᓴᓐᖏᓂᖏᑦ 

ᖁᕝᕙᖅᑕᓗᐊᖅᑎᓪᓗᒋᑦ ᐊᑦᑎᒃᓯᑦᑕᓗᐊᖅᑎᓪᓗᒋᓪᓗ. 

5.02 ᑐᕌᒐᓪᓗᐊᑕᕆᔭᐅᔫᑉ ᑐᒡᓕᐊ 
ᕿᑐᕐᖏᐅᖅᑎᑦᑎᓂᕐᒧᑦ ᑐᕌᒐᑦ ᑮᓇᐅᔭᓕᐅᖅᐸᓪᓕᐊᓂᖏᑦ 4.0 ᐳᓴᓐᑎᒧᑦ ᐋᖅᑭᒃᑕᐅᓯᒪᕗᖅ ᐊᕐᕌᒍ ᐊᑕᐅᓯᕐᒥ ᐊᒻᒪ 

ᑎᓴᒪᓄᑦ ᐊᕐᕌᒍᓄᑦ ᐋᖅᑭᒃᑕᐅᓯᒪᓪᓗᑎᒃ, ᐱᒋᐊᖃᑦᑕᖅᖢᑎᒃ ᔭᓄᐊᕆ 1−ᑕᒫᖅ.  ᑕᐃᒪᐃᓐᓂᖓᓄᑦ, ᐊᕐᕌᒍᑕᒫᖅ 

ᑮᓇᐅᔭᓕᐊᑦ ᑖᒃᑯᓇᓐᖔᖅᑐᑦ ᐊᕐᕌᒍ ᑎᓴᒪᓄᑦ ᑕᒫᓂ 4.0 ᐳᓴᓐᑎᒧᑦ ᐋᖅᑭᒃᑕᐅᓯᒪᔪᑦ ᐃᓘᓐᓇᖏᓐᓂ ᑲᓇᑕᒥᐅᓄᑦ 

ᐃᓕᔭᐅᓯᒪᔪᑦ ᑕᒪᓐᓇ ᐊᑐᖅᑎᓪᓗᒍ. 

5.03 ᑐᕌᒐᓪᓗᐊᑕᕆᔭᐅᔫᑉ ᐱᖓᔪᐊ 
ᐅᑯᐊ ᑮᓇᐅᔭᑦ ᑐᕌᒐᖓᑦ ᐅᖓᑕᐅᔾᔨᔪᑦ ᕿᑐᕐᖏᐅᖅᑐᒃᓴᐅᑕᐅᓂᐊᕋᓱᒋᔪᓂᑦ ᐊᕐᕌᒍᒧᑦ ᓄᑖᕐᒧᑦ ᐃᓕᔭᐅᖃᑦᑕᖅᑐᑦ 

ᑎᓴᒪᑦ ᐊᕐᕌᒍᑦ ᐃᓗᐊᓂ. 

ᐅᑯᐊ ᐋᖅᑭᒃᓱᖅᑕᐅᓯᒪᔪᑦ ᕿᑐᕐᖏᐅᖅᑎᑕᑦ ᐃᓕᓯᒪᔭᓪᓗ ᐊᔾᔨᒌᓐᖏᓐᓂᖏᑎᒍᑦ, ᐋᖅᑭᒃᑕᐅᓯᒪᔪᑦ ᑮᓇᐅᔭᑦ 

ᐃᓯᖅᐸᓪᓕᐊᔪᑦ ᐊᒻᒪ ᒪᐅᖓᑦᑎᐊᖅ ᐃᓕᔭᐅᓯᒪᔪᑎᒍᑦ.  ᐊᑐᓂ ᕿᑐᕐᖏᐅᖅᑎᑕᑦ ᐊᔾᔨᒌᓐᖏᑦᑐᓃᑦᑐᑦ ᐊᒻᒪ 

ᐊᑐᕈᓐᓇᖅᑕᖏᑦ ᐆᒃᑐᕋᐅᑕᐅᖃᑦᑕᖅᐳᑦ ᖃᓄᑎᒋ ᕿᑐᕐᖏᐅᖅᐸᓪᓕᐊᓂᖏᓐᓄᑦ, ᐊᒻᒪ ᐊᑖᓂ ᑖᒃᑯᐊ 

ᓇᓗᓇᐃᖅᑕᐅᓯᒪᓪᓗᑎᒃ. 

 

ᕿᑐᕐᖏᐅᖅᑎᑕᑦ  ᓂᐅᕐᕈᑕᐅᓐᓂᕈᑎᒃ 

ᐊᑭᓪᓗᐊᖏᑦ 
ᓇᓕᐊᖕᓄᑦ ᐃᓕᔭᐅᓯᒪᓂᖏᑦ 

ᑲᓇᑕᒦᑦᑐᑦ  

30% 

 

S&P/TSX Composite Index 

ᒥᐊᓕᒐᕐᓃᑦᑐᑦ 12% S&P 500 Index (C$) 

ᐊᓯᖏᓐᓃᑦᑐᑦ 13% Morgan Stanley Capital International EAFE Index 

(C$) 

ᐋᖅᑭᒃᑕᐅᓯᒪᔪᑦ 

ᑮᓇᐅᔭᓕᐊᑦ 

40% FTSE TMX Canada Universe Bond Index 

ᒪᐅᖓᑦᑎᐊᖅ 

ᐃᓕᓯᒪᔪᑦ 

5% FTSE TMX Canada 91 Day T–Bill Index 

 

 

ᐊᑐᓯᒋᐊᖅᑐᑦ ᔭᓄᐊᕆ 1, 2014-ᒥ 

ᓇᐃᒡᓕᑎᖅᓯᒪᔪᑦ ᖃᓄᐃᓕᖓᖃᑦᑕᓚᐅᕐᓂᖏᓐᓂᒃ ᐅᓂᒃᑳᖅᓯᒪᔪᑦ ᐅᐃᒍᐊᓃᑦᑐᑦ B−ᒥ. 

 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

5.04 ᐊᔾᔨᐸᓗᖏᑦ ᐊᑐᕐᓗᒋᑦ ᕿᑐᕐᖏᐅᖅᑎᑕᑦ ᖃᐅᔨᓴᖅᑕᐅᖃᑦᑕᕐᓂᖏᑦ 
 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᑐᕌᒐᖃᖅᐳᖅ ᖁᑦᑎᓛᑦ 50 ᐳᓴᓐᑎᑦ ᐊᔾᔨᐸᓗᖏᑦᑕ ᖃᐅᔨᓴᐅᑎᒋᓪᓗᓂᒋᑦ ᑐᓴᒪᓄᑦ 

ᐊᕐᕌᒍᓄᑦ ᐋᖅᑭᒃᓯᒪᓪᓗᓂᒋᑦ, ᐊᑐᖅᖢᓂᒋᑦ ᑲᓇᑕᓕᒫᒥ ᑲᑎᓐᖓᔪᑦ ᑮᓇᐅᔭᑦ ᖃᐅᔨᓴᖅᑕᐅᔾᔪᓯᖏᑦ. 

5.05 ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᐱᕙᓪᓕᐊᓂᕐᓂᒃ ᐅᓂᒃᑳᖅᑕᕐᓂᖓ 
 

ᐊᕐᕌᒎ ᐃᓗᐊᓂ ᐱᖓᓱᐊᖅᑕᕐᓗᒍ, ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᑎᑎᖅᑲᑎᒍᑦ ᐅᓂᒃᑲᐅᓯᖃᖃᑦᑕᕐᓂᐊᖅᐳᖅ 

ᕿᑐᕐᖏᐅᖅᑎᑕᑦ ᖃᓄᐃᓕᖓᓕᕋᓗᐊᕐᒪᖔᖏᓐᓂᒃ.  ᑖᒃᑯᐊ ᐅᓂᒃᑳᑦ ᓇᐃᒡᓕᑎᖅᓯᒪᓗᑎᒃ ᕿᑐᕐᖏᐅᖅᑎᑕᓂᒃ 

ᐅᓂᒃᑲᐅᓯᖃᕐᓂᐊᖅᐳᑦ ᑮᓇᐅᔭᓪᓗ ᖃᓄᐃᓚᐅᕐᒪᖔᖏᓐᓂᒃ ᐊᒻᒪ ᖃᓄᐃᓕᐅᕐᓂᐊᕐᓂᕐᓂ ᑭᖑᓪᓕᕐᒥᒃ 

ᐅᓂᒃᑳᓕᐅᒃᑲᓐᓂᓕᕈᓂ. 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᖃᓄᐃᓕᐅᖅᓯᒪᑦᑎᐊᕐᓂᖓ ᐊᕐᕌᒍᑕᒫᖅ ᖃᐅᔨᓴᖅᑕᐅᖃᑦᑕᕐᓂᐊᖅᐳᖅ. 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᐅᓂᒃᑳᖏᑦ ᐅᑯᓂᖓ ᐃᓗᓕᖃᖃᑦᑕᕐᓂᐊᖅᐳᑦ: 

(a) ᑮᓇᐅᔭᑦ ᕿᑐᕐᖏᐅᖅᑎᑕᑦ ᕿᒥᕐᕈᔭᐅᓗᑎᒃ ᑐᕌᒐᑦ ᖁᓛᓂ ᑕᐃᔭᐅᓯᒪᔪᑦ ᐊᑐᖅᑕᐅᓗᑎᒃ. 

(b) ᕿᒥᕐᕈᓇᒃᑕᐅᓗᑎᒃ ᑮᓇᐅᔭᑦ ᖃᓄᐃᓕᐅᖅᐸᓪᓕᐊᓂᖏᑦ (ᑕᒪᒃᑮᒃ ᑲᑎᓐᖓᔪᑦ ᐊᔾᔨᒌᓐᖏᑦᑐᑦ ᐊᓯᔾᔨᕐᓂᖏᑦ ᐊᒻᒪ 

ᐊᖏᓂᖅᓴᑦ ᑮᓇᐅᔭᑦ ᐊᐅᓚᓂᖏᑦ) ᑕᐃᒪᓐᖓᓂᑦ ᑭᖑᓪᓕᕐᒥᒃ ᑲᑎᒪᓂᖃᓚᐅᖅᑎᓪᓗᒋᑦ. 

(c) ᑮᓇᐅᔭᑦ ᐊᐅᓚᕙᓪᓕᐊᓂᖏᑦ ᖃᓄᑎᒋ ᐊᔾᔨᒋᔭᐅᓐᖏᒻᒪᖔᖏᑦ ᑲᖐᒋᔭᐅᓚᐅᖅᑐᓂᑦ ᐊᒻᒪ ᑐᑭᒧᐊᕈᑎᓂᒃ 

ᓇᓗᓇᐃᔭᖅᑕᐅᓚᐅᖅᑐᓂ ᑭᖑᓪᓕᕐᒥᒃ ᕿᒥᕐᕈᓂᖃᖅᑎᓪᓗᒋᑦ ᑲᑎᒪᓂᐅᓚᐅᖅᑐᒥ. 

(d) ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᑕᑯᓐᓇᖅᑕᖏᑦ ᖃᓄᐃᓕᖓᓕᕐᒪᖔᑦ ᑮᓴᐅᔭᑦ ᒪᐅᖓᑦᑎᐊᖅ ᐃᓕᔭᐅᓯᒪᔪᓄᑦ 

(ᑕᖅᑭᓄᑦ 6−ᓄᑦ ᐊᕐᕌᒍᓪᓗᐊᒧᑦ ᑎᑭᓪᓗᒍ) ᐊᒻᒪ ᐊᑭᓂᐅᓂᖅᓴᒧᑦ ᐋᖅᑭᒃᑕᐅᓯᒪᔪᑦ (ᑕᓪᓕᒪᑦ ᐊᕐᕌᒍᓄᑦ 

ᐅᓄᒃᑲᓐᓂᖅᑐᓄᓪᓘᓐᓃᑦ) ᐊᒻᒪ ᖃᓄᐃᓕᖓᓂᐊᕋᓱᒋᔭᐅᓂᖏᑦ ᕿᑐᕐᖏᐅᖅᑎᑕᑦ ᐊᑐᓂ ᑕᑯᓐᓇᖅᑕᐅᓗᑎᒃ 

ᐊᔾᔨᒌᓐᖏᑦᑐᓄᑦ ᐃᓕᐅᖅᑲᖅᑕᐅᓯᒪᔪᑦ. 

(e) ᕿᑐᕐᖏᐅᖅᑎᑦᑎᓂᕐᒧᑦ ᑐᑭᒧᐊᕈᑎᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᐊᑐᕈᒪᓂᐊᖅᑕᖏᑦ ᑎᑭᓪᓗᒍ 

ᑭᖑᓪᓕᕐᒥᒃ ᕿᒥᕐᕈᓂᖃᕐᓗᑎᒃ ᑲᑎᒪᓂᐊᕐᓂᖏᓐᓄᑦ. 

(f) ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᐅᖃᐅᓯᒃᓴᖏᑦ ᐱᔾᔪᑎᓖᑦ ᕿᑐᕐᖏᐅᖅᑎᑦᑎᓂᕐᒧᑦ ᑐᕌᒐᓂᒃ ᐊᒻᒪ 

ᒪᑭᒪᑦᑎᐊᕐᓂᖏᓐᓂᒃ. 

(g) ᕿᒥᕐᕈᓇᒃᑕᐅᓗᑎᒃ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᑎᒥᖁᑖᓂᓂ ᐊᓯᔾᔨᕐᓂᐅᓚᐅᖅᑐᑦ, ᕿᑐᕐᖏᐅᖅᑎᑦᑎᔨᑦ 

ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᕿᑐᕐᖏᐅᖅᑎᑦᑎᓂᕐᒥᒃ ᐱᕙᓪᓕᐊᔩᑦ ᑕᐃᒪᓐᖓᓂᑦ ᑭᖑᓪᓕᕐᒥ 

ᐅᓂᒃᑳᓕᐅᓚᐅᖅᑎᓪᓗᒋᑦ. 

(h) ᓇᓗᓇᐃᖅᓯᓗᑎᒃ ᒪᓕᒃᑕᐅᓯᒪᒐᓗᐊᕐᒪᖔᖏᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᑲᑎᓐᖓᔪᑦ ᑮᓇᐅᔭᑦ 

ᐊᑐᐊᒐᖓᑦ ᑕᐃᒪᓐᖓᓂᑦ ᑭᖑᓪᓕᕐᒥᒃ ᕿᒥᕐᕈᓂᖃᕐᓗᑎᒃ ᑲᑎᒪᓚᐅᖅᑎᓪᓗᒋᑦ. 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᑐᕌᒐᓂᒃ ᐊᖑᒻᒪᑎᓐᖏᓐᓂᖅᐸᑦ ᐅᑯᑎᒎᓇᖅ ᐊᑐᐊᒐᖅᑎᒍᑦ ᓇᓗᓇᐃᖅᑕᐅᓯᒪᔪᓂᒃ, 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᖅ ᑕᒪᓐᓇ ᐋᖅᑭᒋᐊᖅᑕᐅᓂᐊᕐᒪᑦ, ᐱᑕᖃᕐᓂᐊᖅᐸᑦ, ᐊᒻᒪ ᑭᓱᑦ 

ᐊᑐᖅᑕᐅᖔᖅᐸᑕ ᐱᐅᓂᖅᓴᐅᓂᐊᕐᓂᖏᑦ. 

 

5.06 ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ ᒪᓕᒋᐊᓕᖕᓂᒃ ᒪᓕᖕᓂᕐᒧᑦ ᐅᓂᒃᑳᖏᑦ 
 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᐱᔭᕇᖅᓯᓂᐊᖅᐳᖅ ᓴᖅᑭᑦᑎᓂᐊᖅᐳᕐᓗᒍ ᒪᓕᒐᓂᒃ ᒪᓕᒃᓯᒪᓂᕐᒧᑦ ᐅᓂᒃᑳᓂᒃ ᐊᒻᒪ 

ᑐᓐᓂᖅᑯᑎᒋᓗᒋᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕐᕌᒍ ᐱᖓᓱᐊᖅᑕᕐᓗᒍ.  ᒪᓕᒃᓯᒪᓂᕐᒧᑦ ᐅᓂᒃᑳᑦ 

ᓇᓗᓇᐃᖅᓯᓂᐊᖅᐳᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᒪᓕᒃᓯᒪᓚᐅᕐᒪᖔᖅ ᑲᑎᓐᖓᔪᑦ ᑮᓴᐅᔭᑦ ᐊᑐᐊᒐᖏᓐᓂᒃ 

ᑕᒪᓐᓇ ᐅᓂᒃᑳᓕᐅᕐᕕᒃ ᐊᑐᖅᑎᓪᓗᒍ, ᐊᒻᒪ ᓇᓗᓇᐃᖅᓯᓗᓂ ᑲᑎᓐᖓᔪᑦ ᑮᓇᐅᔭᑦ ᐊᑐᖅᑕᐅᓚᐅᕐᒪᖔᖏᓐᓂᒃ.  

ᑭᓱᑐᐃᓐᓇᑦ ᑲᑎᓐᖓᔪᑦ ᑮᓇᐅᔭᖏᑦᑕ ᐊᑐᐊᒐᖓᑦ ᐊᓯᔾᔨᕐᓂᖅᐸᑕ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒃᑲᖅᑕᐅᓂᐊᖅᐳᑦ 

ᐊᒻᒪ ᑎᒍᒥᐊᖅᑏᑦ ᐊᖏᖅᑕᐅᓚᐅᓐᖏᓐᓂᖏᓐᓂ.  ᖃᓄᐃᑦᑐᑐᐃᓐᓴᐃᑦ ᐊᓯᔾᔨᕐᓃᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᐅᓪᓚᖅᑎᑕᐅᑲᐅᑎᒋᖃᑦᑕᕐᓂᐊᖅᐳᑦ. 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᒪᓕᒃᓯᒪᓐᖏᓐᓂᖅᐸᑦ ᐅᑯᓂᖓ ᐊᑐᐊᒐᕐᓂᒃ, ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ ᖃᐅᔨᒃᑲᐃᑦᓴᐅᑎᒋᔭᕆᐊᓕᒃ, ᓇᓗᓇᐃᔭᕐᓗᓂᒋᑦ ᒪᓕᒃᓯᒪᓐᖏᓐᓂᐅᔪᑦ ᐊᒻᒪ 

ᐊᑐᓕᖁᔭᓕᐅᕐᓗᓂ ᖃᓄᐃᓕᐅᖅᐸᑕ ᑕᒪᓐᓇ ᐊᑲᐅᓐᖏᓕᐅᕈᑦ ᐋᖅᑭᒃᓂᐊᕐᓂᖓᓂᒃ. 

ᑮᓇᐅᔭᑦ ᕿᑐᕐᖏᐅᖅᑐᒃᓴᓕᐊᕆᔭᐅᔪᓐᓇᖅᑐᑦ ᑲᑎᓐᖓᔪᓄᑦ ᑮᓇᐅᔭᓄᑦ ᐊᕕᒃᑐᖅᓯᒪᓗᑎᒃ ᕿᑐᕐᖏᐅᖅᑎᑦᑎᓂᕐᒧᑦ 

ᐊᑐᐊᒐᑦ.  ᐊᑲᐅᓐᖏᓕᐅᕈᑎᖃᓕᕐᓂᖅᐸᑦ ᓇᓕᐊᑐᐃᓐᓇᖅ ᐊᑐᐊᒐᖅ ᐊᒻᒪ ᐅᑯᐊ ᐊᑐᐊᒐᑦ, ᕿᑐᕐᖏᐅᖅᑎᑦᑎᓂᕐᒧᑦ 

ᐊᐅᓚᑦᓯᔨ ᖃᐅᔨᒃᑲᐃᑦᓴᐅᑎᒋᓂᐊᖅᐳᖅ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ, ᓇᓗᓇᐃᔭᕐᓗᓂᒋᑦ ᑭᓱ 

ᐊᑲᐅᓐᖏᓕᐅᕈᑕᐅᖕᒪᖔᖓ  ᐊᒻᒪ ᖃᓄᐃᓕᐅᖅᐸᑕ ᑕᒪᓐᓇ ᐊᑲᐅᓐᖏᓕᐅᕈᑦ ᐋᖅᑭᒃᓂᐊᕐᓂᖓᓂᒃ. 

5.07 ᐃᖅᑲᓇᐃᔭᑦᑎᐊᕐᓂᐅᑉ ᒪᓕᒐᖓ 
ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᑕᐃᒪᓐᖓᓕᒫᖅ ᒪᓕᒋᐊᖃᖅᐳᖅ ᑭᓱᓕᒫᓂᒃ, ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᒪᓕᒐᓂᒃ 

ᐊᒻᒪ ᒪᓕᒋᐊᖃᖅᑎᑕᐅᔪᓂᒃ ᐃᖅᑲᓇᐃᔭᕐᓂᕐᒧᑦ ᐊᑐᖅᑐᓄᑦ ᑮᓇᐅᔭᓕᕆᓂᕐᒧᑦ ᑎᒥᓐᖑᖅᑎᑕᐅᓯᒪᔪᓄᑦ. 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᐊᐅᓚᑦᓯᓂᐊᖅᐳᖅ ᑮᓇᐅᔭᓂᒃ ᐸᖅᑭᑦᑎᐊᕐᓗᓂᒋᑦ, ᑲᒪᒋᑦᑎᐊᕐᓗᓂᒋᑦ ᐊᒻᒪ 

ᕿᑐᕐᖏᐅᖅᑎᑦᑎᓂᕐᒧᑦ ᐱᓕᒻᒪᒃᓯᒪᑦᑎᐊᕐᓗᓂ, ᑲᒪᒋᔭᖃᕐᓂᕐᒥᓂᒃ ᓄᖅᑲᕈᒻᒪᓯᐊᒃᓴᑦ ᑮᓇᐅᔭᖁᑎᖏᓐᓂᒃ.  

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᐊᑐᕐᓂᐊᕆᕗᖅ ᐃᓘᓐᓇᖏᓐᓂᒃ ᖃᐅᔨᒪᔮᕆᔭᐅᔪᓂᒃ ᐱᓕᒻᒪᒃᓯᒪᔪᑎᑐᓪᓗ 

ᐊᐅᓚᓪᓗᓂᒋᑦ ᐸᐸᑕᓂ ᐊᒻᒪ ᐃᓱᒪᒃᓴᖅᓯᐅᖅᓯᒪᑦᑎᐊᕐᓗᓂ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᓂᓂ ᐊᑐᕐᓗᓂᐅᒃ. 



 

ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖏᓐᓄᑦ ᐊᑐᐊᒐᑦ ᒪᓕᒐᓪᓗ 

ᓄᓇᕗᑦ ᒪᓕᒐᓕᐅᕐᕕᐊᑕ 

ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᐊᒡᒍᐊ 6 – ᐊᓪᓚᕕᓕᕆᓂᖅ 

ᐃᒻᒥᒧᑦ ᐊᒡᕕᐊᕈᑎᖃᕐᓂᖅ 

ᕿᑐᕐᖏᐅᖅᑐᒃᓴᓕᐊᕆᔭᐅᓯᒪᔪᑦ ᐊᑐᖅᑐᐊᖅᑕᐅᔭᕆᐊᖃᓐᖏᓚᑦ ᐊᑐᖅᑕᐅᔭᕆᐊᖃᓐᖏᓚᓪᓗ ᐃᑲᔫᑕᐅᓂᐊᕐᓗᑎᒃ 

ᑕᐃᒃᑯᓄᖓ ᐃᓚᒋᔭᐅᖃᑕᐅᔪᓄᑦ, ᐃᓚᓕᐅᓪᓗᒋᑦ, ᑭᓯᐊᓂᓗ ᑖᒃᑯᓄᖓᑐᐊᖅ ᑐᕌᖓᓐᖏᓪᓗᑎᒃ, ᑲᒪᔨᐅᔪᑦ, ᑲᑎᒪᔩᑦ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒋᔭᐅᔪᓄᑦ ᐊᐅᓚᑦᓯᔨᒧᑦ ᐅᕝᕙᓘᓐᓃᑦ ᒐᕙᒪᒃᑯᑦ ᐃᖅᑲᓴᐃᔭᖅᑎᖏᓐᓄᑦ, ᐃᖅᑲᓇᐃᔭᖅᑎᓄᑦ 

ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ ᐃᓚᖏᓐᓄᑦ. 

ᓇᓕᐊᑐᐃᓐᓇᖅᑲᒪᔨ, ᐊᐅᓚᑦᓯᔨ, ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᑭᒡᒐᖅᑐᐃᔨᒋᔭᐅᔪᖅ ᑎᒃᑯᐊᖅᑕᐅᓯᒪᔪᖅ ᒐᕙᒪᒃᑯᓐᓄᑦ 

ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓂᒃ ᐱᓕᕆᐊᓕᒃ ᑮᓇᐅᔭᖁᑎᒋᔭᐅᔪᓂᒡᓗᓐᓃ ᖃᐅᔨᒪᓗᓂ ᐃᒻᒥᒧᑦ 

ᐊᒡᕕᐊᕈᑎᓕᐅᕐᓂᐊᓐᖏᓚᖅ ᐱᔭᒃᓴᓂᒃ ᓴᓐᖏᓂᖅᑖᕆᓯᒪᔭᓂᓘᓐᓃᑦ ᐱᔾᔪᑎᒋᓗᒍ, ᐱᔾᔪᑎᖃᖅᑎᓪᓗᒋᑦ ᓄᖅᑲᕈᒻᒪᓯᐊᑦ 

ᐃᓚᒋᐊᕈᑎᖏᓐᓂᒃ ᐅᕝᕙᓘᓐᓃᑦ ᑮᓇᐅᔭᖁᑎᒋᔭᐅᔪᓂᒃ. 

ᐱᓪᓚᕆᖕᒥᒃ ᐅᕝᕙᓘᓐᓃᑦ ᐃᒻᒥᒧᑦ ᐊᑲᐅᓐᖏᓕᐅᕈᑎᑕᖃᕋᓱᒋᓐᓈᒃᐸᑦ, ᑕᐃᓐᓇ ᐃᒻᒥᒧᑦ ᐊᑲᐅᓐᖏᓕᐅᕈᑎᓕᒃ 

ᒫᓐᓇᑦᓴᐅᑎᒋ ᓇᓗᓇᐃᖅᓯᓂᐊᖅᐳᖅ ᐊᑲᐅᓐᖏᓕᐅᕈᑎᒥᓂᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  ᐊᑲᐅᓐᖏᓕᐅᕈᑎᓂᒃ 

ᐃᓱᒪᓕᐅᕈᑎᖃᓕᖅᑎᓪᓗᒋᑦ ᐊᒡᕕᐊᕈᑎᒋᔭᖓ ᐅᖃᐅᓯᐅᓕᖅᐸᑦ ᐃᓚᐅᓂᐊᓐᖏᓚᖅ, ᐃᓚᐅᑎᑕᐅᔪᓐᓇᕈᓂ ᑭᓯᐊᓂ 

ᑲᑎᒪᔨᓕᕆᔨᒃᑯᑦ ᑲᑎᒪᔨᓕᒫᖏᓐᓄᑦ. 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᐊᑐᐊᖅ ᐃᓱᒪᓕᐅᕈᓐᓇᖅᐳᖅ ᐃᒻᒥᒧᑦ ᐊᒡᕕᐊᕈᑎᖃᖅᑐᖃᕐᒪᖔᖓ ᐊᒻᒪ 

ᖃᓄᐃᓕᐅᕆᓗᓂᔾᔪᒃ ᐊᑲᐅᓐᖏᓕᐅᕈᑦ ᐋᖅᑭᖕᓂᐊᕐᒪᑦ. 

ᐃᒻᒥᒧᑦ ᐊᒡᕕᐊᕈᑎᑕᖃᓪᓚᕆᒃᑎᓪᓗᒍ ᐊᒡᕕᐊᕈᑎᖃᕋᓱᒋᓐᓈᔪᖃᖅᑎᓪᓗᒍᓗ, ᐃᒻᒥᒧᑦ ᐊᒡᕕᐊᕈᑕᐅᔪᖅ ᖃᓄᐃᑦᑑᖕᒪᖔᑦ 

ᐃᓗᓕᖏᓪᓗ ᐅᖃᐅᓯᕆᔭᐅᓂᐊᖅᐳᑦ ᐊᒃᑐᖅᑕᐅᔪᓕᒫᓄᑦ, ᑎᑎᖅᑲᑎᒎᖅᑎᑕᐅᓗᑎᒃ, ᐃᒻᒥᒧᑦ 

ᐊᒡᕕᐊᕈᑎᑖᕐᓂᕆᓚᐅᖅᑕᖓᑕ ᐅᓪᓗᑦ 30 ᐊᓂᒍᓚᐅᖅᑎᓐᓇᒋᑦ. 

6.02 ᑖᒃᑯᓄᖓ ᑐᕌᖓᔪᑦ ᑮᓇᐅᔭᑦ ᐊᐅᓚᑕᐅᓂᖏᑦ 
 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ, ᑭᒡᒐᖅᑐᖅᖢᓂᔾᔪᒃ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦ ᑮᓇᐅᔭᓂᒃ ᐊᐅᓚᔾᔭᐃᓂᐊᓐᖏᓚᑦ 

ᑭᓯᐊᓂ ᐃᒪᐃᑦᑐᖃᖅᐸᑦ: 

(a) (a) ᑮᓇᐅᔭᑦ ᐊᐅᓚᑕᐅᔭᕆᐊᖃᖅᐸᑕ ᐊᐅᓚᔾᔪᑎᓂᒃ ᐊᒻᒪ ᐅᕝᕙᓗᓐᓃᑦ ᐊᓪᓚᕕᓕᕆᓂᕐᒧᑦ ᐊᑐᕐᓂᐊᖅᐸᑕ 

ᑮᓇᐅᔭᖃᐅᑦ ᐱᔾᔪᑎᒋᓗᒍ ᐊᒻᒪ ᒪᓕᒐᐃᑦ ᒪᓕᒃᑕᐅᓗᑎᒃ, ᑮᓇᐅᔭᓪᓗ ᐊᐅᓚᓂᖏᑦ ᐱᐅᓐᖏᑦᑑᓂᐊᕈᓇᖅᐸᑕ 

ᑮᓇᐅᔭᑦ ᖃᓄᐃᓕᐅᕐᓂᖏᑦ ᖃᓄᐃᑉᐸᓪᓕᐊᓂᖏᓪᓗ; ᐅᕝᕙᓘᓐᓃᑦ 

(b) (b) ᑲᑎᓪᓗᒋᑦ ᑮᓇᐅᔭᑦ ᐊᐅᓚᑕᐅᔪᒪᔪᑦ ᐊᑭᓪᓗᐊᖏᑦ ᐅᓄᓐᖏᑉᐸᑕ ᐅᕝᕙᓗᓐᓃᑦ ᓱᕐᕋᐃᓂᐊᓐᖏᑉᐸᑕ 

ᑮᓇᐅᔭᖁᑎᒋᔭᐅᔪᓂᒃ; ᐅᕝᕙᓘᓐᓃᑦ 

(c) (c) ᕿᑐᕐᖏᐅᖅᑎᑦᑎᓂᖅ ᐃᓚᒋᔭᐅᖃᑕᐅᓐᖏᑉᐸᑦ ᐅᐃᒍᖓ 111−ᒦᑦᑐᑦ ᐃᓗᐊᓂ ᓈᓴᐅᑎᓕᖕᒥᒃ 17 

ᐅᑯᓇᓂ ᓄᖅᑲᕈᒻᒪᓯᐊᑦ ᒪᓕᒐᖏᓐᓃᑦᑐᓂᒃ. 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ, ᑭᒡᒐᖅᑐᐃᓗᑎᒃ ᑮᓇᐅᔭᖃᐅᒻᒦ%ᑐᓂᒃ, ᕿᑐᕐᖏᐅᖅᑐᒃᓴᓕᐅᕐᓂᐊᓐᖏᓚᑦ ᑭᓯᐊᓂ ᑕᒪᒃᑯᐊ 

ᑮᓇᐅᔭᑦ ᐃᓕᔭᐅᓯᒪᒃᐸᑕ ᑭᒃᑯᑐᐃᓐᓇᕐᓄᑦ ᑮᓇᐅᔭᓕᖅᑕᐅᔪᓐᓇᖅᑐᓄᑦ, ᓇᓗᓇᐃᖅᑕᐅᓯᒪᔪᑦ ᓄᖅᑲᕈᒻᒪᓯᐊᑦ ᐃᑲᔫᑏᑦ 

ᒪᓕᒐᖏᑦᑕ ᐱᖁᔭᕐᔪᐊᖓᑕ ᒪᓕᒐᖏᓐᓂ (ᑲᓇᑕ). 

ᓈᓴᐅᑎᓕᒃ 6.02 ᐱᔾᔪᑎᒋᓪᓗᒍ, ᑲᑎᓐᖓᔪᑦ ᑮᓇᐅᔭᑦ ᑮᓇᐅᔭᖃᐅᒻᒦᑦᑐᑦ ᓂᐅᕐᕈᑕᐅᓐᓂᕈᑎᒃ ᐊᑭᓪᓗᐊᖏᑦ 

ᐊᑐᖅᑕᐅᓂᐊᖅᐳᑦ, ᓇᓗᓇᐃᖅᓯᓇᓱᒃᑎᓪᓗᒋᑦ ᑕᒪᒃᑯᐊ ᑮᓇᐅᔭᑦ ᐱᕙᓪᓕᐊᓂᖏᑦ ᒥᑭᓗᐊᕐᒪᖔᖏᑦ ᐅᕝᕙᓘᓐᓃᑦ 

ᐊᒃᑐᐃᓂᖃᔾᔮᓐᖏᒻᒪᖔᖏᑦ ᑮᓇᐅᔭᖃᐅᒻᒦᑦᑐᓂᒃ.  ᑮᓇᐅᔭᑦ ᐊᐅᓚᑕᐅᓂᖏᑦ 0.5 ᐳᓴᓐᑎᑦ ᑐᖔᓃᑦᑐᑦ 

ᒥᑭᓗᐊᕐᓂᖏᓐᓄᑦ ᐊᒃᑐᐃᓂᖃᓐᖏᓐᓂᕋᖅᑕᐅᖃᑦᑕᖅᑐᑦ. 

6.03 ᓂᕈᐊᕐᓂᒃᑯᑦ ᐱᔪᓐᓇᐅᑏᑦ 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᐱᔪᓐᓇᕐᓂᖅᑖᖅᑎᑕᐅᓯᒪᕗᖅ ᓂᕈᐊᕈᓐᓇᕐᓂᕐᒥᒃ ᐱᔪᓐᓇᐅᑎᖃᕐᓂᕐᒥᒃ ᐱᔾᔪᑎᒋᓪᓗᒋᑦ 

ᑮᓇᐅᔭᖃᐅᒻᒦ%ᑐᑦ ᐊᒻᒪ ᑕᒪᒃᑯᓂᖓ ᐱᔪᓐᓇᐅᑎᓂᒃ ᐊᑐᖃᑦᑕᕐᓂᐊᖅᐳᖅ ᐃᓱᒪᒋᓪᓗᒋᑦ ᑕᒪᒃᑯᐊ ᐱᐅᓛᖑᓂᐊᕐᓂᖏᑦ 

ᑮᓇᐅᔭᖃᐅᒻᒦᑦᑐᓄᑦ. 

6.04 ᕿᑐᕐᖏᐅᖅᑎᑕᑦ ᑕᐅᖅᓯᐅᑕᐅᒐᔪᓐᖏᑦᑐᑦ ᐊᑭᓪᓗᐊᖏᑦ 

ᕿᑐᕐᖏᐅᖅᑎᑕᑦ ᑕᐅᖅᓯᐅᑕᐅᒐᔪᓐᖏᑦᑐᑦ ᐊᑭᖃᖅᑎᑕᐅᓐᖑᐊᕐᓂᐊᖅᐳᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ 

ᓇᖕᒥᓂᖅ ᐅᖃᐅᓯᖅᑕᖏᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᕐᓃᑦᑐᑦ ᐊᑐᖅᑕᐅᓗᑎᒃ. 

6.05 ᐊᐅᓚᑦᓯᔨᐅᑉ ᐱᔪᓐᓇᐅᑎᖏᑦ 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᐃᓗᐃᒃᑲᓂᒃ ᐱᔪᓐᓇᕐᓂᖃᖅᐳᖅ, ᐅᑯᐊ ᖁᓛᓂ ᑕᐃᔭᐅᔪᑦ ᑭᒡᓕᓕᐅᖅᑕᐅᓯᒪᔪᑦ 

ᒪᓕᒡᓗᓂᒋᑦ, ᐃᓘᓐᓇᖏᓐᓂᒃ ᑮᓇᐅᔭᖃᐅᒻᒦ%ᑐᓂᒃ ᐊᐅᓚᑦᓯᔪᓐᓇᕐᓂᕐᒥᒃ.  ᑕᒪᓐᓇ ᐊᑐᖅᑐᖅ ᒫᓐᓇ ᑎᒍᒥᐊᖅᑕᖏᑦᑕ 

ᑮᓇᐅᔭᑦ ᓯᐊᒻᒪᒃᑎᖅᑕᐅᓂᖏᑦ ᐊᒻᒪ ᓄᑖᑦ ᓇᒧᑦ ᐃᓕᐅᖅᑲᖅᑕᐅᓂᖏᑦ. 

ᖁᓛᓂ ᑕᐃᔭᐅᓯᒪᔪᑦ ᐋᖅᑭᐅᒪᔾᔪᑏᑦ ᑭᒡᓕᓕᐅᖅᑕᐅᓯᒪᔪᓪᓗ ᑕᒪᒃᑯᐊᖑᒐᓗᐊᖅᑎᓪᓗᒋᑦ, ᕿᑐᕐᖏᐅᖅᑎᑕᑦ ᐅᓄᕐᖏᑦ 

ᐊᔾᔨᒌᓐᖏᑦᑑᖏᓐᓇᐅᔭᕐᓂᐊᖅᑐᑦ, ᖁᕝᕙᕆᐊᖅᐸᒡᓗᑎᒃ ᐊᑦᑎᒃᓯᕙᒡᓗᑎᒡᓗ ᐊᕐᕌᒍᑕᒫᖅ, ᑮᓇᐅᔭᑦ ᖃᓄᐃᓕᖓᓂᖏᑦ 

ᑮᓇᐅᔭᓕᐅᕈᑕᐅᕙᓪᓕᐊᔪᓪᓗ ᒪᓕᒡᓗᒋᑦ, ᐊᑭᑦᑐᖅᐸᓪᓕᐊᓃᑦ, ᒐᕙᒪᒃᑯᑦ ᐊᑐᐊᒐᖏᑦ ᐊᒻᒪ ᐊᓯᖏᑦ ᐅᓄᖅᑐᑦ 

ᐱᔾᔪᑕᐅᓗᑎᒃ.  ᑮᓇᐅᔭᑦ ᐊᑭᑦᑐᖃᑦᑕᕋᓗᐊᖅᑎᓪᓗᒋᑦ ᑲᑕᖃᑦᑕᕋᓗᐊᖅᑎᓪᓗᒋᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ 

ᐱᔪᓐᓇᕐᓂᓕᒫᒥᒍᑦ ᐋᖅᑭᒃᓯᓇᓱᖃᑦᑕᕐᓂᐊᖅᐳᖅ ᑮᓇᐅᔭᑦ ᖃᓄᐃᓕᐅᖅᑕᐅᓂᐊᕐᓂᖏᑦ ᐊᕗᖓᐅᔨᓯᒪᓗᓂᒋᑦ, 

ᑭᒡᓕᓕᐅᖅᑕᐅᓯᒪᔪᑦ ᐅᔾᔨᖅᓱᑦᑎᐊᕐᓗᓂᒋᑦ. 

6.06 ᒪᓕᒃᓯᒪᑦᑎᐊᕋᓗᐊᕐᒪᖔᖓ ᓇᐅᑦᑎᖅᓱᖅᑕᐅᓂᖓ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᓇᐅᑦᑎᖅᓱᖅᑎᐅᓗᑎᒃ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᐅᑉ 

ᒪᓕᒃᓯᒪᒐᓗᐊᕐᒪᖔᖓᓂᒃ ᕿᑐᕐᖏᐅᖅᑎᑦᑎᓂᕐᒧᑦ ᑐᑭᒧᐊᕈᑎᓂᒃ. 

ᐊᒡᒍᐊ 7 – ᑐᓴᐅᒪᔾᔪᑎᓕᕆᓂᖅ 

7.01 ᐅᑯᐊ ᐊᑐᐊᒐᑦ ᐅᓄᖅᓯᑎᑕᐅᓂᖏᑦ 
 

ᑎᑎᕋᖅᑎ ᐅᑯᐊ ᐊᑐᐊᒐᑦ ᐊᔾᔨᖏᓐᓂᒃ ᐅᓄᖅᓯᑎᑦᑎᓂᐊᖅᐳᖅ,ᐊᒻᒪ ᑭᓱᑐᐃᓐᓇᐃᑦ ᐊᔾᔨᖅᑕᑦ ᐅᑯᓄᖓ 

ᑐᓐᓂᖅᑯᑎᒋᓗᒋᑦ: 

(a) ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᑎᔨ (ᒫᓐᓇ Beutel Goodman Investment Counsel). 

(b) ᕿᑐᕐᖏᐅᖅᑎᑦᑎᓂᕐᒧᑦ ᖃᐅᔨᒪᔨᑕᖅ (ᒫᓐᓇ Aon Hewitt). 

(c) ᐸᐸᑦᑎᔨ (ᒫᓐᓇ RBC Investor Services). 

(d) ᖃᐅᔨᓴᖅᑎ (ᒫᓐᓇ Aon Hewitt). 

(e) ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

7.02 ᐊᓯᔾᔨᕐᓂᕐᓂᒃ ᖃᐅᔨᒃᑲᐃᓂᖅ 
 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᓂᒃ, ᑐᒃᓯᕋᕐᕕᐅᒍᑎᒃ ᐃᓛᓐᓂ, ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᐃᖃᑦᑕᕐᓂᐊᖅᐳᑦ ᑮᓇᐅᔭᖁᑎᓃᑦᑐᓂᒃ ᐱᔾᔪᑎᓕᖕᓂᒃ ᐊᒻᒪ ᑮᓇᐅᔭᑦ ᖃᓄᐃᓕᖓᓕᕐᓂᖏᓐᓂᒃ. 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨᒥᒃ ᑎᑎᖅᑲᑎᒍᑦ ᖃᐅᔨᒃᑲᐃᓂᐊᖅᐳᖅ 

ᑮᓇᐅᔭᕈᖅᑎᑦᑎᓂᖅᑕᖃᕆᐊᖃᖅᐸᑦ. 

ᕿᑐᕐᖏᐅᖅᑎᑦᑎᓂᕐᒧᑦ ᐊᐅᓚᑦᓯᔨ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ ᖃᐅᔨᒃᑲᐃᓂᐊᖅᐳᖅ ᐊᓯᔾᔨᖅᑐᖃᕐᔪᐊᖅᐸᑦ 

ᕿᑐᕐᖏᐅᖅᑎᑦᑎᓂᐅᑉ ᑐᑭᐊᓂᒃ, ᐊᑐᐊᒐᓂᒃ, ᐃᖅᑲᓇᐃᔭᖅᑏᑦ ᐊᓯᔾᔨᕐᓂᖏᓐᓂᒃ, ᑎᒥᐅᔪᑦ ᐅᕝᕙᓘᓐᓃᑦ 

ᐱᕙᓪᓕᐊᔾᔪᓯᕐᓂᒃ. 

ᐅᐃᒍᖓ A 

ᐊᑐᖅᑕᐅᖃᑦᑕᖅᑐᑐᖃᐃᑦ ᓇᓗᓇᐃᒃᑯᑕᖏᑦ 

ᐊᑐᖅᑕᐅᖃᑦᑕᖅᑐᑐᖃᐃᑦ ᓇᓗᓇᐃᖅᑕᐅᓯᒪᔪᑦ ᐱᕙᓪᓕᐊᓂᖏᑦᑕ ᑐᕌᒐᖏᓐᓂ ᕿᒥᕐᕈᔭᐅᓂᖏᓐᓂᓗ 

ᓄᑖᓐᖑᕆᐊᖅᑕᐅᓚᐅᖅᓯᒪᔪᑦ ᐊᑎᖏᑦ ᐱᕙᓪᓕᐊᑎᑦᑎᓂᖏᑦᑕᓗ ᐊᓯᔾᔨᕐᓂᖏᑦ ᐊᑐᖅᑕᐅᖃᑦᑕᖅᑐᑦ ᐊᑐᖅᑕᐅᖃᑦᑕᖅᑐᑐᖃᐃᑦ 

ᓇᓗᓇᐃᒃᑯᑕᖏᓐᓂ.  ᐅᑯᐊ ᐊᑖᓂ ᓇᓗᓇᐃᖅᑕᐅᓯᒪᔪᑦ ᖃᓄᐃᓕᖓᓯᒪᓂᖏᓐᓂ, ᐃᓕᔭᐅᓯᒪᕕᖏᓐᓂᓗ ᔭᓄᐊᕆ 1, 2001−ᒥᑦ 

ᑎᓯᐱᕆ 31, 2013−ᒧᑦ ᑎᑭᓪᓗᒍ. 

 

ᑭᑐᕐᖏᐅᖅᑎᑕᑦ ᓂᐅᕐᕈᑕᐅᒍᑎᒃ 

ᐊᑭᓪᓗᐊᖏᑦ 

ᐊᑐᖅᑕᐅᔪᑦ 

 

ᑲᓇᑕᒦᑦᑐᑦ 

 

28% 

 

CPMS 300 Capped 10 Index* 

ᒥᐊᓕᒐᕐᓃᑦᑐᑦ 15% S&P 500 Index (C$) 

ᐊᓯᖏᓐᓃᑦᑐᑦ 15% Morgan Stanley EAFE Index (C$) 

ᐋᖅᑭᒃᑕᐅᓯᒪᔪᑦ 

ᑮᓇᐅᔭᓕᐊᑦ 

40% Scotia Capital Markets Universe Bond Index 

ᒪᐅᖓᑦᑎᐊᖅ ᐃᓕᓯᒪᔪᑦ 2% Scotia Capital Markets 91 Day T–Bill Index 

 

*TSE 300 ᐅᓄᓛᖑᓪᓗᑎᒃ 10ᐳᓴᓐᑎᑦ ᑭᒡᓕᓕᐅᖅᑕᐅᓯᒪᓂᖏᑦ ᐅᑯᐊ ᓇᓗᓇᐃᒃᑯᑦᑎᖅᑕᐅᓯᒪᔪᑦ ᒪᓕᒡᓗᒋᑦ. 

 

 

 

 


